
1-тақырып.  Пән және курстың мақсаттары.Қазақстанның энергетика жүйесі
Энергетикалық кәсіпорындардың экономикасын оқып үйрену пәні болып табылатындар, олар:

· материалдық өндіріс ретінде энергетиканың негізгі ерекшеліктері оның функциялық міндеттері, өнімдері, және саланы басқару мен жоспарлау;

· кәсіпорын қызметінің әртүрлі жағын сипаттайтын экономикалық көрсеткіштер жүйесін және сол көрсеткіштерге әсер ететін факторлар және экономикалық жұмысын жетілдіретін ішкі салалық резервтер;

· кәсіпорынның мүліктерінің құрамы мен құрылымы, олардың ерекшеліктері мен эффективті пайдалану шарттары;

· кәсіпорынның еңбек ресурстарының және қалыптастырудың ерекшеліктері, еңбекке төлемді ұйымдастыру;

· өндірістің ұстанымдарын(жұмсалымдарын) жоспарлау, олардың құрамы мен анықтау әдістері; электр энергиясын өндірудегі, тасымалдау және бөліп таратудағы өзіндік құндарының деңгейлерін бағалау;

· кәсіпорын қаржысының сипаттамалары; оның қаржылық қызметін сипаттайтын көрсеткіштер; сондай-ақ осыған байланысты баға құрау түсініктері, табысты қалыптастыру мен бөліп тарату және кәсіпорын пайдасы, салық салу жүйесі;

· техникалық қайта жарақтау мен жаңа техниканы енгізуге байланысты жобаларды техника-экономикалық негіздеудің әдістерін оқып үйрену.

Берілген оқу құралының негізгі мақсаты электр энергетикасы бағытында оқитын студенттерге электр энергетикасы саласындағы кәсіпорындардың негізгі экономикасын оқып-үйрену үшін қазіргі нарық жағдайындағы шаруашылық қызметін түсінуге мүмкіндік беретін материалдарды құрау болып табылады.  

Қазақстанның энергетика жүйесі - электр энергиясы мен қуатын өндiру және электрмен жабдықтау жүйесi; ұлттық экономиканың өндiрiстiк және әлеум. инфрақұрылымындағы маңызды сала әрi өнеркәсiптiң басқа салаларын дамытудың басты базасы.

Кеңестiк билiк дәуiрiне дейiнгi кезеңде өндiргiш күштердiң даму деңгейi төмен болуы себептi оның энергет. базасы Қазақстанда тым кенже қалды. Деректер бойынша, қазақ жерiнде барлық электр ст-лардың қуаты 2,5 мың кВт/сағ-тан аспаған, оларда жылына 1,3 млн. кВт/сағ электр қуаты өндiрiлген. Кен кәсiпорындарына қызмет көрсету үшiн ұсақ локомобильдi немесе екi тактiлi мұнай электр ст-лары қолданылған. Успенск сияқты кенiштiң барлық электр қуаты 32 кВт болған, ал Спасск з-тында 455 кВт-тан аспаған. Тек 6 қалада ғана қуаты шағын қалалық электр ст. болған. Қарағанды алабындағы таскөмiр кенiшiнен алғаш көмiр өндiру 1856 ж. басталғанымен Қазақстанда отын өнеркәсiбi де нашар дамыды. 1917 жылға Қазан төңкерiсiне дейiнгi кезеңде мұнда 1182 мың т көмiр өндiрiлдi. Ленгiр қоңыр көмiр кенiшiн (1869 жылдан), Екiбастұз тас көмiр кенiшiн (1898 жылдан) және басқа кенiштердi қосқанда Қазақстанда төңкерiске дейiнгi 67 жылда 1,6 млн. т көмiр өндiрiлген. 1900 — 18 ж. Ембi мұнай кенiшiнен 1377 т мұнай, соның iшiнде Доссор кенiшiнде (1911 жылдан) 1332 т мұнай өндiрiлген. Кеңестiк дәуiрдiң бас кезiнде қабылданған ГОЭЛРО жоспарының (1920) елдi электрлендiрудегi экон. және саяси мәнi зор болды. Бұл жоспардың Қазақстанға да тiкелей қатысы бар. Онда Сiбiр т. ж. бойындағы iрi сауда-өнеркәсiп орталықтарының қатарында Петропавлды, Ертiс өз-нiң бойындағы Павлодар ауданын бiрiншi кезекте, ал Дала өлкесiн екiншi кезекте электрлендiру, Павлодарда қуаты 15 мың кВт электр ст-н салу межеленген. Осы жоспарға сай 1925 ж. Қарсақбай электр ст-ның құрылысы басталып, 1928 ж. мұнда мыс қорыту з-ты iске қосылды. Осы жылы Жоғ. Харуиз СЭС-i пайдалануға берiлiп, соның негiзiнде Риддер қорғасын з-ты iске қосылды. 1925 — 26 ж. Доссорда мұнайдың 41,2%-ы, Мақатта 87,8%-ы электр қуатын қолдана отырып өндiрiлдi. Осы жылдары мұнай оқпандарын бұрғылау және мұнайды барлау үшiн КСРО-да тұңғыш рет электр қуаты қолданылды. Қазақстандағы отын-энергет. қорларды iздестiру жұмыстарының нәтижесiнде көмiр мен мұнайдың iрi кенiштерi табылды. Қазбалы отын қорлары бойынша Қазақстан Кеңес Одағында екiншi орынға шықты. Жалпы электр ст-лары қуатының артуына, электр қуатының өндiрiлуiне, экономиканы электрлендiру деңгейiне жасалған талдау негiзiнде кеңестiк дәуiрдегi Қазақстан электр энергетикасының даму жолын негiзгi үш кезеңге бөлуге болады: бiрiншi кезең 1918 — 45 жылдарды қамтиды, бұл кезеңде сол уақыттың өлшемi бойынша iрi электр ст-лары салынып, алғашқы энергет. тораптар пайда болды. Екiншi кезеңде (1946 — 58 ж.) аймақтық электр ст-ларында электр қуатын бiр орталықтан өндiру күрт артты, алғашқы энергет. жүйелер құрылды. Үшiншi кезеңде (1959 — 90 ж.) республиканың энергет. базасы жедел қарқынмен дамып, аймақтық энергет. жүйе қалыптасты. Сөйтiп, Қазақстан өзiнiң электр қуаты жөнiндегi мұқтаждарын толық қамтамасыз ететiн әрi оны өзге елдерге шығаратын ахуалға жеттi. Бұл кезеңде Алматыда, Қарағандыда, Петропавлда, Жамбылда, Шымкентте, Павлодарда iрi аймақтық су электр ст-лары (АСЭС) салынды. Ертiс өз-нде Өскемен және Бұқтарма су электр ст-лары (СЭС), Iледе Қапшағай СЭС-i жұмыс iстедi. Аса iрi Ақсу АСЭС-ы Екiбастұз кенiшiнiң арзан көмiрiн пайдаланды.

1990 ж. КСРО экономикасының құлдырауы қарсаңында республика электр ст-ларының қуаты 18 млн. кВт-тан асты, ал Қазақстанның жалпы электр энергиясын тұтынуы 104,8 млрд. кВт/сағатты құрады, оның 87,4 кВт/сағаты меншiктi электр ст-ларында өндiрiлдi. 1990 ж республикада 131,5 млн. т көмiр, 25,5 млн. т мұнай мен газ конденсаты және 6,8 млрд. м3 газ өндiрiлдi. Өндiрiлген көмiр мен мұнайдың едәуiр бөлiгi республикадан тысқары шығарылды. 1990 ж. басқа елдерге 10 млн. т кокстелетiн және 46,6 млн. т энергет. көмiр (42,9%), 21 млн. т мұнай мен газ конденсаты (82,4%) шығарылды. Республиканың отын балансындағы газдың үлесi 15% болды. 1990 ж. республиканың ұлттық табысындағы үлестi энергия сыйымд. 1 сомға шаққанда 4,01 кг болды, мұның өзi өзге одақтас республикалармен салыстырғанда 28%-ға көп. Қ. э. ж. 1991 жылдан дағдарысты жағдайды бастан кешiрдi. Республиканың қолданыстағы энергет. қуаты 1990 жылдың басында 17000 мВт-қа жуық болса, 1998 ж. ортасына қарай бұл қуат 10000 мВт-қа дейiн қысқарды. 2000 жылдың қорытындысы бойынша электр қуатын тұтыну көрсеткiшi 8560 мВт-қа дейiн төмендедi. Қазақстан энергия өндiрушi қуаттардың тапшылығы және артық электр қуаты бар аймақтардан оны жеткiзе алатын электр желiсiнiң жоқтығы себептi оңт. және батыс аймақтар үшiн электр қуатын сырттан алды.

ҚР Үкiметi 1996 ж. электр энергетикасының қуат өндiрушi және электр тораптары активтерiне мемл. монополияны реформалау, сөйтiп электр қуатының бәсекелi рыногiн жасау қажеттiгi туралы шешiм қабылдады. Осы мақсатта электр энергетикасын құрылымдық жағынан қайта құрудың үкiметтiк бағдарламасы әзiрлендi. Бұл бағдарламаны iске асыру электр энергетикасының бәсекелi бөлiгiн (электр қуатын өндiру және оны тұтыну) табиғи монополистерден ажыратып алу (электр энергиясын беру және бөлу) қамтамасыз етiлдi. Iрi электр ст-лары (МАЭС) инвесторларға сатылды, ал аймақтық жылу электр ст-лары (ЖЭО) жергiлiктi басқару органдарының меншiгiне берiлдi. 1120, 500 және 220 кВ кернеулi негiзгi тораптардың активтерi негiзiнде Электр тораптарын басқару жөнiндегi қазақстандық компания (“КЕGOC” ААҚ), 110 — 35, 6 — 10 және 0,4 кВ кернеулi аймақтық электр тораптары негiзiнде бөлу электр тораптық акцион. компаниялары (АЭК АҚ) құрылды. Бұл саланы одан әрi дамытудың 1997 — 2000 жылдарға арналған бағдарламасында электр қуаты рыногiн ұйымдастырудың мынадай үлгiлерi көзделдi: ақырғы тұтынушыға жеткiзiлетiн электр қуатының бағасы бойынша бәсеке; бiрыңғай электр қуаты рыногiнiң екi деңгейде (көтерме сауда және бөлшек сауда) болуы; электр қуатымен сауда жасауды ұйымдастыру; рынок субъектiлерiнiң аймақаралық (“КЕGOC” ААҚ), аймақтық және жергiлiктi (БЭК-тер) деңгейдегi тораптар бойынша электр қуатын тарату және бөлу қызметтерiн көрсету жөнiнде шарттар жасасу. Осы үлгiнiң енгiзiлуi екi жақты мерзiмдi келiсiмшарттар рыногiн құруға мүмкiндiк бердi. Бiр орталықтан диспетчерлiк басқару жүйесi қайта құрылды, ол электр қуатын бәсекелi (электр қуатын өндiру мен тұтыну) және монополиялы (электр қуатын тарату және бөлу) бөлiктерiнiң бөлiнiсi жағдайында жұмыс iстеуге бейiмделдi, сондай-ақ, электр қуатының сапалық көрсеткiштерi, атап айтқанда, электр тогының жиiлiгi жақсартылды. Электр энергетикасы секторын реформалау бағдарламасын дәйектiлiкпен iске асыру нәтижесiнде 2000 жылдан бастап оң өзгерiстерге қол жеткiзiлдi: екi жақты мерзiмдiк (форвардтық) келiсiмшарттар рыногi құрылып, жұмыс iстей бастады. Қазақстанның электр энергетикасы секторының бастапқы экспорттық әлеуетi 2001 жылдың басында 500 — 1000 мВт деп бағаланды. Мыс., Екiбастұз АЭС компаниясы 2001 жылдан Ресейге (Омбы қ-ның маңына) 300 мВт электр қуатын экспортқа шығара бастады. 2030 ж-ға дейiн электр энергетикасын дамыту бағдарламасы шеңберiнде Қазақстанның электр энергетикасы жөнiнен тәуелсiздiгiн қамтамасыз етудiң 2005 жылға дейiнгi жоспары әзiрлендi.

Нарықтық экономика жағдайында электр энергетикасы секторындағы табиғи монополияның барлық құрылымдары уәкiлеттi орган (Энергетика және табиғи ресурстар мин.) тарапынан мемл. бақылауға алынған. Электр қуатын тарату және бөлу жөнiндегi тарифтердi ҚР-ның Табиғи монополияларды реттеу және бәсекелестiктi қорғау жөнiндегi агенттiгi реттеп отырады. 2000 ж. 1 сәуiрде Тарифтер жөнiндегi бөлiмшеаралық комиссия “КЕGOC” ААҚ-ның аймақаралық деңгейдегi электр тораптары бойынша электр қуатын тарату жөнiндегi қызмет көрсетуiне арналған тарифтi есептеудiң жаңа әдiстемесiн қолданысқа енгiздi.

Электр энергетикасы секторындағы реформаларды тереңдетудiң 2000 жылдан басталған кезектi кезеңi Респ. электр қуатының көтерме сауда рыногiн жетiлдiру тұжырымдамасына негiзделдi. Бұл тұжырымдамаға сәйкес электр қуаты рыногiнiң қазақстандық операторы құрылды, оған электр қуатын өндiру мен тұтыну процестерiн нарықтық жолмен басқару мiндетi жүктелген.

ҚР-ның электр энергетикасы секторын қайта құру негiзiнде электр энергетикасы нысандары түрлi меншiк иелерiнiң қолына көштi: iрi электр ст-лары шет елдiк компанияларға тиесiлi, кернеуi 220 және одан жоғары кВ электр тораптарын басқару, диспетчерлеу, т.б. мәселелердi шешу мiндеттерi электр тораптарын басқару жөнiндегi қазақстандық компания — KEGOC-қа жүктелдi; кернеуi 110 және одан төмен кВ электр тораптары бұрынғы энергетика жүйесi шеңберiнде таратушы электр компанияларының басқаруында; электр қуатын өндiрушiлерден сатып алу және оны тұтынушыларға сату мiндетi Электр қуаты рыногiнiң қазақстандық операторына жүктелген.

Қазақстанда қазiр энергет. өнiмнiң 2/3-сiне жуығы ЖЭС-терде, қалған бөлiгi энергиясын СЭС-терде өндiрiледi. Қазақстанның батыс аймағында энергет. шикiзат көзi мұнай мен табиғи газ болғандықтан сұйық, газ тәрiздi және аралас типтi отынмен жұмыс iстейтiн ст-лар дамытылған. Шығыс және оңт. аймақтарда әзiрге су қуатынан басқа меншiктi энергет. көздерi жоқ. Осыған байланысты оларда ядр. отын, тасымал мұнай, газ, көмiр пайдаланылады. Электр қуатын тұтынудың есептiк деңгейлерiне жасалған талдау 1990 жылдан бастап он жылдық кезеңде электр тұтыну көлемi жалпы респ. және солт., бат. аймақтар бойынша 2 есе дерлiк, ал оңт. аймақ бойынша 3 есе дерлiк кемiгенiн көрсетедi (қ. 1 — 2-кестелер).

Соңғы 2 — 3 жылда электр энергиясын тұтынудың азаю қарқынының баяулағаны байқалды, ал батыс аймақта ол өсе бастады. 2000 жылдың алғашқы жартысында республикада 27,4 млрд. кВт/сағ электр қуаты тұтынылған, мұның өзi 1999 жылдың осы кезеңiмен салыстырғанда 7,2%-ға көп. Электр қуатын өндiру мен тұтыну көлемiнiң өсуi негiзiнен Бат. және Солт. аймақтарда (Павлодар-Екiбастұз өңiрiнде) байқалды. Қазақстанның Оңт. аймағында (Алматы, Оңт. Қазақстан, Жамбыл, Қызылорда обл-тары) жеткiлiктi бастапқы энергет. қор жоқ болғандықтан оның электр энергетикасы тасып әкелiнетiн көмiрге, сырттан әкелiнетiн газ бен мазутке негiзделген. Бұл аймақтағы электр қуатының негiзгi көздерi — Жамбыл МАЭС-i, Шымкент ЖЭО-1, Алматы ЖЭО, Қапшағай СЭС-i. Мұндағы тапшылық Солт. Қазақстанның ОЭС-ы, 220 — 500 кВ электр тораптары бойынша Орта Азия республикаларынан әкелiнетiн электр қуаты есебiнен өтеледi.

2000 ж. 15 маусымнан бастап Қазақстанның Бiрыңғай энергет. жүйесiнiң (БЭЖ) Солт. бөлiгiнде Ресейдiң БЭЖ-iмен қатарласқан жұмыс қалпына келтiрiлдi, ал 2000 ж. қыркүйектен Қазақстанның БЭЖ-i Ресей мен Орт. Азияның энергет. жүйесiмен қатарлас жұмысқа көшiрiлдi. Қазiр Қазақстанның барлық облыстарында аймақтық электр тораптары компанияларымен қатар көптеген делдалдар (трейдерлер) тұтынушыларды электр қуатымен жабдықтайды. Қазақстанның электр тораптарының қазiргi құрылымында 1150, 500 және 220 кВ-тық кернеулi жоғары класты жүйе құраушы негiзгi тораптардың ұз. тиiсiнше 1423 км, 5470 км және 17900 км. Аймақтық және жергiлiктi тораптардың көрсеткiштерi мынадай: 110 кВ — 42000 км, 35 кВ — 61500 км, 6 — 10 кВ — 199400 км және 0,4 кВ — 115500 км.

Республика экономиканың отын-энергет. қорының қажеттiгiн анықтау кезiнде өнеркәсiптiң түрлi салалары мен әлеум. аяда қуат үнемдейтiн 100-ге жуық технол. мен шаралар ескерiлдi.

Қазақстан өзендерiнiң су энергет. әлеуетi 200 млрд. кВт/сағ, ал пайдалануға экон. тиiмдi су-энергия қоры 23 — 27 млрд. кВт/сағ деп бағаланды. Қазiргi кезде гидравлик. энергияның экон. әлеуетiн пайдаға асыру деңгейi небәрi 20%-ды құрайды. Жел қуатын пайдалану, үшiн Жоңғар қақпасы ауданында (100 — 110 млрд. кВт/сағ), Маңғыстау тауларында (100 — 140 млрд. кВт/сағ), т.б. аудандарда қолайлы жағдайлар бар. Оңт. Қазақстан, Алматы облыстарының аумағында негiзiнен жылытуға және ыстық сумен қамтамасыз етуге жарамды геотермиялы су қорлары анықталды. Жер асты суын пайдалану жылына 1 млн. т шартты отын үнемдеуге мүмкiндiк бередi. Республикада күн энергиясы мен биомассаның да белгiлi бiр әлеуетi бар. Энергияның мұндай әдеттен тыс көздерiнiң тех. әлеуетi 13 млрд. кВт/сағатқа бағаланып отыр, соның iшiнде жылына 5000 — 6000 сағатты қамтамасыз ететiн кепiлдi қуат — 380 мВт. Энергия өндiрiмi 1,9 — 2,3 млрд. кВт/сағ.

Қазақстан Республикасының электр энергиясы мен қуаттылығы рыногының ұйымдастырылуы және жұмыс істеуі

Рынок Қазақстан Республикасында электр энергиясының көтерме рыногын ұйымдастыру және оның жұмыс істеуі тәртібіне сәйкес мынадай шарттар негізінде жұмыс істейді: 

· сатып алушы мен сатушы арасындағы электр энегиясын сатып алу – сату шарты, онда сатып алынатын электр энергияның көлемі туралы айтылады, оған келісілген баға, электр энергиясына төлеу шарттары белгіленеді; 

· электр энергияны сатып алушы (жекелеген жағдайларда – электр энергиясының сатушысы) Техникалық оператормен (Ұлттық энергия таратушы ұйымы) жасаған, сатып алу-сату шарты жасалғаннан кейін реттеу органы бекіткен тариф бойынша тарату қызметтерін төлеумен шарт; 

· техникалық оператор барлық энергия өндіруші ұйымармен және импортталатын электр энергияны тұтынушылармен диспетчерлеуге жасалатын, реттеу органы бекіткен тариф бойынша тарату қызметтерін төлеумен шарт; 

· рынок операторы, Техникалық оператор және электр энергиясы рыногының субъектілері арасындағы олардың арасындағы қатынастарды реттейтін үшжақты "Бірлескен қызмет туралы" шарт; 

· авариялық жағдайларда басты қуаттардың істен шығу кезінде электр қуаттары резервтерінің ақылы негізінде беру мен алу шарттарын реттейтін электр қуаты резервінің ПУЛ-ына қатысу туралы шарт; 

· қуатты реттеу жөніндегі қызметтерді көрсетуге арналған шарт; 

· "бір күн бұрын" режимінде орталықтандырылған саудаларға рынок субъектілерінің қатысу шарты. 

Электр энергиясын сатушыларға/сатып алушыларға қойылатын талаптар 

Көтерме рыногында электр энергиясын сату (сатып алу) құқығын іске асыру үшін оның әлеуетті субъектілері Қазақстан Республикасында электр энергиясының көтерме рыногын ұйымдастыру және оның жұмыс істеуі тәртібіне сәйкес бір қатар шартарды орындауы тиіс. 
Олар: 

· ЭҚЭКР сатып алынатын (сатылатын) электр қуатын және (немесе) энергиясын коммерциялық есепке алу құралдарының (немесе жүйелерінің) және олардан деректерді Техникалық оператордың диспетчерлік орталығына және Рыноктық операторға деректер беру құралдарының бар болуы; 

· Техниқалық оператордың диспетчерлік орталығымен және Рыноктық операторымен байланыс құралдарымен жабдықталған диспетчерлік пункттердің; коммерциялық есепке алу құралдарына қызмет көрсету жөніндегі және тәулік бойы жедел диспетчерлік қызметке арналған қажетті нұсқаулықтармен жабдықталған, оқытылған және аттестатталған; 

· жедел қайта қосуларды орындау және Техникалық оператордың диспетчерлік орталықтарымен жедел келіссөздер жүргізу құқығы берілген персоналдың бар болуы немесе осындай құқықтардың қандай да болмасын диспетчерлік орталыққа берілуі туралы құжаттың бар болуы; 

· тұтынылатын және (немесе) сатылатын электр қуатының және (немесе) энергиясының шамасы туралы телеметриялық ақпаратты жинау және беру жүйесінің бар болуы; 

· әрбір тұтынушының (энергияны өндіретін ұйымның) электр энергиясын тұтыну (жеткізу) қуаты тәулік бойы (базалық) кемінде 5 МВт болуы тиіс. 

Көтерме сатып алушылардың электр энергиясын жеткізушіні таңдау құқығы жоғарыда аталған нормативтік құқықтық актілер пакетімен белгіленеді.

Инфраструктура және Қазақстанның электр энергиясы рыногына қатысушылар

Электр энергиясының бірыңғай рыногы екі деңгейден тұрады – электр қуаты мен энергияның көтерме рыногы (ЭҚЭКР) және электр энергиясының өңірлік бөлшектік рыногы.

Көтерме рыногында энергияны өндіретін ұйымдар олар өндірген электр энергиясын көтермелеу сатып алушыларға (ірі тұтынушылар мен ТЭК) еркін сатады. Бұл ретте электр энергияның бағасы сатып алушы мен сатушы арасындағы шартта белгіленеді, ал электр желілік компаниялардың олардың желілері бойынша электр энергиясын таратуға арналған тарифтерді уәкілетті реттейтін мемлекеттік орган белгілейді. 

Бөлшектік рынокта тұтынушыларға электр энергиясын жеткізуді, әдетте, монольдық электр желілік компаниялар жүзеге асырады.

Бөлшектік рынокта электр энергиясын сатумен мыналар айналысады:

· ТЭК және олардың құрылымдық бөлімшелері, 

· бір бөлігі ТЭК-пен қосылған жергілікті маңызы бар электр станциялар, 

· жеке меншік делдалдар (трейдерлер), 

· коммуналдық қызметтер және коммуналдық меншікке берілген басты қуаттар. 

Бөлшектік рынокта сатылатын электр энергияның бөлігін көтермелеу рыногында делдалдар сатып алады.

Рыноктың негізгі ұйымдары 

· энергетика саласындағы мемлекеттік уәкілетті орган - Қазақстан Республикасы Энергетика және минералдық ресурстар министрлігі; 

· мемлекеттік реттеу органы – Табиғи монополияларды реттеу, бәсекелестікті қорғау және шағын бизнесті қолдау агенттігі; 

· Техникалық оператор. Қазақстан Республикасының Бірыңғай энергетикалық желісінің (ҚР БЭЖ) операторы ретінде өз құрамында Орталық диспетчерлік басқармасы бар определено "Қазақстандық электр желілерін басқару жөніндегі компания" (KEGOC) акционерлік қоғамы белгіленген; 

· Рыноктық оператор. "Қазақстандық электр энергияның орталықтандырылған сауда рыногының операторы" ("ҚЭОРО") акционерлік қоғамы тұлғасындағы рыноктық оператор коммерциялық қатынастар мен оған қатысушыларды орталықтандырып реттеудегі коммерциялық диспетчерлеуді ЭҚЭКР жүзеге асырады; 

· электр қуатының резервтер пулын. 

Рынокқа басқа да қатысушылар
· электр қуаттары мен энергияны сатушылар – электр энергиясын өндіру құқығына арналған лицензияға ие және «KEGOC» ААҚ Ұлттық тарату желісіне тікелей немесе үшінші тараптың тарату желілеріне қосылған, энергияны өндіретін ұйымдар: 

· ұлттық маңызы бар жалпы пайдаланымдағы электр станциялары; 

· аумақтармен бірлескен, көтермелеу рыногында сату үшін электр қуаты мен электр энергиясының көбіне ие жалпы пайдаланымдағы электр станциялары; 

· құрамында электр станциялары бар, көтермелеу рыногында сату үшін электр қуаты мен электр энергиясының көбіне ие, өнеркәсіптік кешендері бар заңды тұлғалар; 

· шекаралас мемлекеттердің энергия жүйелері. 

· Көтерме сатып алушылар – қайта сатушылар 

· сауда-делдалдық компаниялар (трейдерлер) - "оны қайта сату мақсатында электр энергиясын сатып алу" қызметінің түріне арналған лицензияға ие және меншікті электр желілері жоқ, оларға қызмет көрсетпейтін және оларды жалға алмайтын заңды тұлғалар; 

· "Электр энергетикасы туралы" Заңға сәйкес өңірлік тарату және бөлу желілеріне ие немесе оларды басқаратын өңірлік энергия таратушы немесе энергиямен қамтамасыз ететін ұйымдардың функцияларын атқаратын тарату электр желілік компаниялар (ТЭК). 

· Көтерме сатып алушылар – электр энергиясын тұтынушылар: 

· тікелей көтерме тұтынушылар – тәулікте орташа тұтынатын қуаты 5МВт кем емес кәсіпорындарға ие заңды тұлғалар. 

· Қазақстаннан электр энергиясын импорттауды жүзеге асыратын шекаралас мемлекеттердің энергетикалық жүйелері. 

Қазақстанның электр энергетикасын дамыту перспективалары

Қазақстан Республиаксы Үкіметінің 2004 жылғы 18 ақпандағы № 190 қаулысымен бекітілген Қазақстан Республикасының электр энергетикасындағы нарықтық қатынастарды одан әрі дамыту тұжырымдамасында көтерме рынок құрылымын күрделендіру көзделген. Оны перспективті құрылымы мыналардан тұрады: 

· электр энергиясының орталықтандырылмаған сауда рыногы (екіжақты жедел келісім-шарттар); 

· орталықтандырылған сауда рыногы (биржалық сегмент); 

· нақты уақыт режиміндегі теңдесетін рынок; 

· жүйелік және қосалқы қызметтер рыногы. 

Онда электр энергиясының көтермелеу және бөлшектік рыноктарының негізгі мақсаттары мен оларды ұйымдастыру принциптері, электр энергиясы рыногының құрылымы, нарықтық тетіктерді дамыту модельдері белгіленген, электр энергетикалық рыноктың жалпы құрылымындағы міндетті сегмент ретінде электр энергияның орталықтандырылған сауда-саттығы айтарлықтай орын алған. 

Тұжырымдамада өңірлік электр желілік компанияларды, электр станцияларын, қуаты 2,0 МВт және одан жоғары көтермелеу мен бөлшектік тұтынушыларды электр энергиясын бақылау мен есепке алудың автоматтандырылған жүйелерімен (бұдан әрі – ЭБЕАЖ) және ЭБЕАЖ жүйесімен біріздендірілген ақпаратты беру жүйелерімен және жүйелік оператордың ақпарат беру жүйелерімен қамтамасыз ету көзделген. 

Екіжақты ұзақ мерзімді келісім-шарттармен салыстырғанда орталықтандырылған сауда-саттықта көпжақты негізде сауда жүреді. Қазақстанда орталықтандырылған сауда-саттықтарға қатысу еркін сипатқа тән (қалдық пул қағидаты). 2004 жылдың басына қарай орталықтандырылған сауда-саттық іс жүзінде тек спот-рынокпен танылатын болатын, бірақ Нарықтық қатынастарды дамыту тұжырымдамасында орта (апта, ай) және ұзақ мерзімдік (тоқсан, жыл) негізде орталықтандырылған сауда-саттықты, сондай-ақ операциялық тәулік күн ішіндегі рынок) ішінде электр энергияны жеткізуді болжайтын операцияларды дамыту көзделген. 

2 тақырып. Қазақстанның отын-энергетикалық ресурстары 
1 Қазақстан Республикасының тас көмір мен қоңыр көмір қорлары

Қазақстан Республикасының жалпы геологиялық қоры мен көмірінің болжамды ресурстары 150 млрд. тоннаға бағаланады.
А+В+С1+С2 санаттағы көмірдің теңгерімдік қоры 2007 жылғы                     1 қаңтардағы жағдай бойынша 33,6 млрд. тоннаны, оның ішінде тас көмір – 21,3 млрд. тоннаны, қоңыр көмір – 12,3 млрд. тоннаны құрайды.

Қазақстан Республикасының бассейндері мен кенорындары бойынша көмірдің теңгерімнен тысқары қоры 2007 жылғы 1 қаңтардағы жағдай бойынша 28,6 млрд. тоннаны, оның ішінде тас көмір – 3,2 млрд. тоннаны, қоңыр көмір –        25,4 млрд. тоннаны құрайды.

Есептелген қордың үлкен бөлігін (63%) Қарағанды, Екібастұз, Теңіз-Қоржанкөл бассейндерінің, Қушоқы, Бөрілі, Шұбаркөл, Қаражыра және басқа да бірықатар кен орындарының тас көмірі құрайды. 

Қалған бөлігін (37%), негізінен, Торғай, Төменгі Іле, Майкөбе бассейндері мен басқа кен орындарында шоғырланған қоңыр көмір құрайды.

Қазақстан көмірі газды майлыдан (ГМ) бастап жентектелген жанғышқа (ЖЖ) дейін метоморфизм сатысының кең диапазонымен сипатталады.

Қазіргі уақытта Қарағанды, Екібастұз және Майкөбе бассейндері, Қушоқы, Бөрілі, Шұбаркөл, Қаражыра кен орындары, сондай-ақ жергілікті мұқтаждықтар үшін шамалы көлемде көмір өндірілетін Қазақстан Республикасының әр түрлі облыстарындағы бірнеше ұсақ кен орындары игерілуде және пайдаланылуда. 

Қазақстан Республикасының облыстары бойынша көмір қорын және көмірдің болжамды ресурстарын бөлу осы Тұжырымдаманың 1 және                2-қосымшаларында келтірілген.

Осы Тұжырымдаманың 3 және 4-қосымшаларында келтірілген Қазақстан Республикасының облыстары бойынша көмір қорын және көмірдің болжамды ресурстарын бөлуді талдау теңгерім қорының үлкен бөлігі Орталық Қазақстанда, Қарағанды, Павлодар және Қостанай облыстарында шоғырланғанын көрсетеді. 

Едәуір өнеркәсіптік әлеуеті бар Қазақстан Республикасының шығыс, батыс және оңтүстік аудандары көмір отынының өткір тапшылығын сезініп отыр.  

Мұнай және газ өндіру туралы мәлімет 

Қазақстан Республикасының көмірсутегі әлеуеті бағамдар бойынша әлемдік қордың жалпы көлемінде айтарлықтай маңызды. Мұнайдың расталған қоры бойынша Қазақстан әлемнің жетекші елдері қатарына кіреді. Қазақстан барлық ТМД республикалары арасында Ресей Федерациясынан кейін көмірсутегі қоры бойынша екінші орынды иеленеді. 
Құрлықты қоса алғанда, Қазақстан Республикасының көмірсутегі шикізатының бекітілген алынатын қоры мынадай: 
мұнай – 30 млрд.барр. (4.0 млрд.тонна); газ – 3.0 трлн.м3 

Қазақстан көмірсутегі қоры бойынша он жетекші елдердің қатарына кіреді. Ілеспе газдың барланған едәуір қоры Қарашығанақ, Теңіз және Жаңажол кен орындарында шоғырланған. Табиғи газдың барланған қоры бойынша Қазақстан Республикасы әлемде 15-ші орынға ие. 

Каспий Теңізі Қазақстандық Секторының (КТҚС) көмірсутегі шикізатының қоры – шамамен 60 млрд.барр. (8 млрд.тонна) шартты отынды құрайды. 

Республикадағы мұнайгаз саласын "ҚазМұнайГаз" ұлттық мұнайгаз компания білдіреді, ол көмірсутегі шикізатын барлау, өндіру және қайта өңдеу жөніндегі келісімдерде мемлекеттік мүдделерді білдірумен және қорғаумен, жер қойнауын пайдалануды басқару жүйесін құрумен, мұнайгаз саласында қайта құрылымдау және жекешелендіру бағдарламаларын әзірлеумен және іске асырумен айналысады. 

Республика бойынша газ конденсаты бар мұнай өндірудің жалпы көлемі 2005 жылы 61,65 млн.тоннаны құрады, соның ішінде газ конденсатын өндіру – 10,62 млн.тонна. 2004 жылға қарағанда мұнай және газ конденсатын өндіру өсімі 103,9 % құрады. 
Бүгінгі күні Қазақстанда мұнай өнімдерін тұтыну үрдісінің өсуі байқалады. 2005 жылы 11152,7 мың тонна (2004 жылға қарағанда 118,7 % мұнай қайта өңделді. 

Мыналар өндірілді: 

· автобензин – 2356 мың тонна (2004 жылға қарағанда 122,5 %); 

· дизель отыны – 3280 мың тонна (2004 жылға қарағанда 118,0 %); 

· мазут – 3546 мың тонна (2004 жылға қарағанда 142,8 %). 

2006 жылы 11,5 млн.тонна мұнайды және мыналарды өндіру жоспарланып отыр: 

· автобензин – 2567 мың тонна; 

· дизель отыны – 3555 мың тонна; 

· мазут – 3280 мың тонна; 

· 2005 жылы мұнай және газ экспорты 57 млн.тоннаны құрады және 2004 жылмен салыстырғанда 3,2 % өсті. 

Қазақстанның мұнай қоры қанша жылға жетеді? 

Қазіргі уақытта мұнай мен газконденсатының расталған қоры шамамен 2,7 млрд.тоннаны құрайды. Егер өндіру жылына 17,5 % өссе және 2015 жылға қарай қазіргі 35 млн.тоннадан шын мәнінде 400 млн.тоннаға дейін жететін болса, онда оның барлық көлемі сол 2,7 млрд.тоннаға жететін еді. 

Мұнайдың болжамды ресурстарының бағалаулары 3,4 млрд.тонна мен 12 млрд.тонна арасында өзгеруде, бұл ретте осы тақырыптағы жарияланымдарда қандай қорлар – геологиялық, яғни жалпы немесе тиімді алынуы мүмкін (каспийлік өңірдің кенорындарындағы алынатын қор геологиялық қордан 4-5 есе аз) қорлар ма екендігі туралы сирек айтылатындығы түсініспеушілік тудырады. 

Мәселен, әлі барланбаған алынатын қор шамамен 6 млрд. құрасын (АҚШ Геологиялық қызметінің күрделі еңбектерінде көрсетілген бағамдар бойынша, орташа есеппен алғанда 2,8 млрд.тонна кезінде, Қазақстан ресурстарының 1млрд. пен 7 млрд.тонна арасында өзгеретіндігін есекеретін болсақ, бұл өте қуанарлық болжам). Онда, мұнай өндіруді 2015 жылға қарай 400 млн.тоннаға жеткізе отырып және оны одан әрі осы деңгейді сақтай отырып "саудтық" нұсқа қолданылған жағдайда, Қазақстанға мұнай 2030 жылға дейін жетер еді. 

Әрине бұл Норвегия, Англия, Канада, Қытай және басқа да мұнай өндіруші елдердің мұнай өндірісінің болжанып отырған 8 және 15 жыл аралығында өзгеретін пайдалану уақытынан көп. Бірақ, Сауд Аравиясының (өндірудің қазіргі деңгейі сақталғанда және болжамды ресурстарды ескермегенде 85 жыл) және Ирактың (120 жыл) қорларын пайдалану мерзімінен және біздің қалауымыздан анағұрлым аз. Ресурстар туралы жоғарыда айтылған болжамдар кезінде өндіруді 2015 жылға дейін жылына 10 % өсіре отырып және оны кейіннен 150 млн.тонна деңгейінде ұстап, біркелкі пайдалану нұсқасын қолданған дұрыс болар еді, бұл жағдайда – мұнай 2067 жылға дейін жетеді. 

Келтірілген есептер көп жағдайда шартты сипатқа ие екендігі түсінікті. Бір жағдай анық: мұнай өндірісін дамыту стратегиясы ұзақ мерзімді негізде және барланған мұнай қорын ескере отырып, құрылуы және түзетілуі тиіс. 

Қазақстанның мұнай және газ құбырлары

Қазақстанның мұнай мен газын тасымлдауды екі компания жүзеге асырады: «КазТрансОйл» және «КазТрансГаз» , бұлар «ҚазМұнайГаз» МК АҚ бала компаниялары болып табылады. ҚазТрансОйл кіріспесінде алты жарым мың шақырымнан астам магистральды мұнайқұбырлары орналасқан олардың ішінде – «Өзен-Атырау-Самара», «Қаламқас-Қаражанбас-Ақтау», «Жаңажол-Кеңқияқ-Орск», «Омск-Павлодар-Шымкент-Шарджоу», қырыққа жуық насосты-тарту стансалары болса, мұнайқоймасының жалпы көлемі миллион шаршы метрін алып жатыр. Теміржол цистерналарына құюдағы терминал қуаттылығы жылына 5 млн. тоннаны құрайды. 

«ҚазмұнайГаз» АҚ қарамағында 300 газалу агрегаттары орнатылған 9 мыңнан астам магистралды газқұбырлары, 26 компрессорлы стансалары бар. Компания халықаралық газ транзиті бойынша қызмет көрсетеді, қазақстандық газды экспертерлерге жеткізуді жүзеге асырады, сонымен қатар газды ішкі рынокқа жеткізумен айналысады. Газды Қазақстан территориясы арқылы халықаралық транзиттеу «Оренбург-Новопсков» және «Союз» (Ресей газы), «Орта Азия-Орталық» (түркімен мен өзбек газы) магистралды газқұбырлары бойынша, сонымен қатар «Бұқара-Орал» және «Бұқара газсору ауданы – Ташкент - Алматы» (өзбек газы) құбырлары арқылы жүзеге асады. Жалпы көлемдегі тасымалдаудағы Қазақстандық магистралды газқұбыры бойынша халықаралық транзит 90 процентті құрайды. 

Көлемі жағынан ірі Газды тасымалдау бағыты «Орта Азия-орталық» (ОАО МГ) магистралды газқұбыры болып саналады. Газ құбырларын жаңарту бағдарламасы ОАО МГ қуатының жылына біртіндеп 54,6 млрд. шаршы метрден 100 млрд. шаршы метрге ұлғаюында қаралады. 

Газдың экспорттық бағыттағы даму аясында ҚМГ қазақстандық және мүмкін ортаазиялық және ресейлік газдарды Қытайға жеткізуді талқылайды. Қытайдағы жаңа салынған газқұбырының («Батыс-Шығыс» жобасы) қатарына енгізу есебімен қытай жағы газды Қазақстаннан импорттау мәселесіне қызығушылық танытқан болатын. 

Қазақстандық газды экспорттау мәселесі «ҚазМұнайГаз»МК» АҚ мен «Газпром» ААҚ әлеуетті негізінде құрылған біріккен кәсіпорын болып табылатын «КазРосГаз» компаниясы қызметі аясында қарастырылады. 

Кәсіпорында энергияны тұтынуды жоспарлау әдістері.

1. Нормативті (жоспарлау) әдісі

Кәсіпорынның энергияны тұтынуын жоспарлау, кәсіпорынның өндірістік өнімінің бірлігіне кететін энергия бойынша анықталады немесе жоспарланады.

2. Экстраполяция әдісі 

¤ткен уақыт тенденциясын оқып үйреру және зерттеу, осы тенденцияны келешекте ескеріп, математикалық түрде көрсету.

3. Регрессиялық әдіс

Энергия тұтынудың кәсіпорынның даму көрсеткішінің өзара байланысын зерттеуге негізделеді.

4. Эксперттік әдіс

Энергия тұтынудың энергия шығынының өзгеруі сол технологиялардың өзгеруінен болады.

Энергетикалық шаруашылық жұмыстарды жоспарлау

1. Энергияны тұтынуды жоспарлау әдістері.

Нормативтік әдістің артықшылықтары. Сол берілген кәсіпорынның көп және энергия сийымдылығы жоғары өніміне, бірлігіне кететін энергия шығыны анықталады. Технологиялық процестер бойынша жоспарлау элементтерін жіктеп көрсетуге, энергияны жұмсау, пайдалануды есепке алуға мүмкіндік береді. 

Экстрополяция әдісі энергияны тұтынуды өткен уақыт тенденциясын оқып-зерттеу мен талдау мен осы тенденция келешекте көрсетудің  түрлерін таңдауға негізделген. 

Көп факторлы регрессиялық талдау әдісі. Энергияны тұтынумен кәсіпорынның даму көрсеткіштерімен өзара байланысын зерттеуге негізделген. 

Баланстық әдіс. Энергия тұтынудың көлемі мен құрылымы экономикалық, техникалық және әлеуметтік факторлар жиынтығының әсеріне байланысты анықталады.

Экспертік бағалау әдісі. Энергияны тұтыну энергия шығынының өзгеруі сол технологиялардың өзгеруінен келіп шығатын әдіс.

3 тақырып. Кәсіпорынның негізгі жэне айналым қаражаттары 
1 Кәсіпорынның негізгі қорлары

Негізгі қорлар– негізгі құралдардың құнының ақшалай берілуі. Негізгі қорларға қызмет ету мерзімі үлкен (бір жылдан жоғары) және өзінің қызмет ету мерзімінде өзінің құрын қайтадан жасалған өнімге біртіндеп беріп отыратын  еңбек құралдарын айтамыз. Есепке алу жүйесінде негізгі қорлар кәсіпорынның негізгі капиталды ретінде көрсетіледі. 

Өндірістік үрдіске байланысты негізгі қорлар өндірістік және өндірістік емес қорлар болып бөлінеді. 

Өндірістік емес қорларға энергетиканың өндірістік саласына қатысы жоқ нысандар: денсаулық сақтау (кәсіпорындардағы медициналық бөлімшелер), мәдениет (клубтар, кітапханалар), сауда-саттық, тұрмыстық-коммуналдық шаруашылықтар, спорт кешендері, демалыс базасы.  

Өндірістік негізгі қорлар кәсіпорынның негізгі өндірістік қуатын құрайды және өндірістк үрдісте белгіленуіне байланысты мынадай топтарға бөлінеді: өндірістік ғимараттар; құрылыстар; беріліс құрылғылары; жұмыс және күштік машиналар; механизмдер мен жабдықтар; транспорттық құралдар, өндірістік және шаруашылық құрал-саймандар; басқа да негізгі қорлар. Кез келген өндірістің негізгі қорларының құрамын 1-кестеден көруге болады. 

1 Кесте - Материалдық өндіріс салалары бойынша негізгі өндірістік қорлардың құрылымы  

	Негізгі қорлардың топтары
	Машина құрау
	Электр энергетикасы
	Транспорт
	Электр желілері кәсіпорыны

	1 Өндірістік ғимарат
	27,3
	13,2
	5,4
	2,3

	2 Құрылыс
	20,6
	17,3
	34,3
	1,1

	3 Беріліс құрылғылары
	10,5
	34
	5,5
	81

	4 Жұмыс, күштік машиналары мен жабдықтар  
	38,9
	33,6
	8,7
	12,5

	5 Транспорт көліктері
	2,7
	0,9
	45,6
	1,8

	6 Өндірістік және шаруашылық құрал-саймандар  
	1
	0,5
	0,2
	0,5

	7 Басқа да негізгі қорлар  
	0,7
	0,5
	0,3
	0,8

	Барлығы
	100
	100
	100
	100


Негізгі қорлардың тозуы және ескіруі  

Өндірісте пайдалану үрдісінде негізгі қорлар тозады және бастапқы кездегі қасиеттері мен сапасын жоғалтады.  Негізгі қорлардың тозуы әртүрлі факторлардың әсерінен болады. Кейбіреулері табиғи тозса, кейбіреулері моралдық тозуға алып келеді.  

Кәсіпорынның еңбек құралдарының техникалық күйінің деңгейін сипаттау үшін келесідегідей табиғи көрсеткіш қолданылады

мұндағы А – негізгі қорлардың тозуы; 

tнақ – негізгі қорлардың нақты пайдаланған уақыты; 

tнор – негізгі қорлардың нормативтік қызмет ету мерзімі. 

Негізгі қорлардың тозуы тек ғана табиғи тозу әсерінен болып қоймайды, сондай-ақ экономикалық факторлардың әсерінен де тозады, яғни оны моралдық тозу деп атайды. Моралдық тозуды екіге бөлуге болады. Моралдық тозудың бірінші түрі қоғамдық ғылыми-техникалық прогресстің нәтижесінде пайда болады, яғни жабдықтардың, машиналардың, құрылғылардың біртекті жинақы түрде жетілдірілген нысандарының пайда болуы нәтижесінде пайда болады. Бұл жағдайда негізгі қорлардың ескі түрлерін өндірісте пайдалану экономикалық түрде тиімді. Ескі техниканың жетілмегеніне байланысты техникалық немесе технологиялық шығындарды азайтуға ұмтылу  жаңасын сатып алғаннан тиімді болады.  

Моралдық тозудың екінші түрі қоғамның экономикалық даму факторларына байланысты болады. Елде уақыт ағымен өндіргіштік күштерді тиімді дамыту негізгі қорлардың, сол сияқты біртекті нысандарын құруға кететін шығындар төмендейді яғни өткізу құны төмендейді. Кәсіпорынның жаңадан сатып алған негізгі қорларының берілген бір кезеңде кәсіпорын ескі негізгі қорларының құнының айырмасы моралдық тозудың екінші түрінің  сомасын құрайды. Бұл көрсеткіш кейде теріс мән (тозудың төмендеуі) кейде оң мәнді көрсетуі (тозудың көбеюі) мүмкін. 

Негізгі қорларды амортизациялау 

Кәсіпорын шығындарына кіргізілетін амортизациялық аударылымдардың сомасы әртүрлі әдістермен анықталуы мүмкін. Егер жаңадан өндірілген өнімнің құнына  біртекті берілетін негізгі қорлардың құнына тең болу шартынан шығатын болсақ, онда төмендегідей анықтауға болады

мұндағы Аауд – амортизациялық аударылымдар сомасы; 

Қнқ – негізгі қорлар құны; 

а0 – амортизациялық аударылымдар нормасы, %.

Амортизациялық аударылымдар нормасы негізгі қорлардың нысандарының әрқайсысы үшін олардың нормативтік қызмет ету мерзімдеріне байланысты орнатылады.

немесе

мұндағы Сныс – негізгі қорлар нысандарының құны; 

Сл – нысанның ликвидациялық құны, өндірісте шығарылып тасталатын нысанды толығымен немесе бөлшектеп (материалдарын, бөлшектерін) сатудан түскен қаржы.

Кәсіпорынның кейбір негізгі қорларына амортизациялық аударылымдар нормасы келтірілді (2 Кесте).

  2 Кесте - Амортизациялық аударылымдардың орташа нормалары

	Негізгі қорлар топтары
	Толық қалпына келтіру үшін қажетті амортизациялық аударылымдар нормасы, %

	1 Өндірістік ғимарат
	2,0

	2 Электр тасымалдаушы 35-220 кВ әуе желілері:

металдық, темір бетонды бағанадағы 
	2.0

	ағаш бағанадағы
	3,3

	3 Күштік электрлік-техникалық жабдық және таратушы құрылғылар: ашық және жабық түрдегі таратқыш құрылғылардың жабдықтары, өлшеуіш трансформаторлар, таратушы шиналар, түрлендіргіштер, майлы ажыратқыштар 
	4,4

	4 Трансформаторлы қосалқы стансалардың жабдықтары 
	6,6

	5 Электр қозғалтқыштар мен дизель генераторлары
	6,6

	6 Қозғалмалы электр стансалардың электр генераторлары
	12,5


Кәсіпорын амортизациялық аударылымдарды өз бетінше аударады және пайдаланады. Осыған орай оларды пайдаланудың негізгі талаптарын сақтау керек - бұл қаржы тек негізгі қорларды жаңалауға белгіленген.  Қай негізгі қорды жаңалау керектігін кәсіпорын өндіріс қажеттілігіне байланысты өзі бекітеді.  

Амортизациялық қорды қалыптастырған кезде ескірген жабдықты ауыстыру мен жаңасын (Қжаңа) сатып алу шығындары кіретінін есепке алу керек

 
Ққалып = Қжаңа +Қбөл +Ққал -Қл



(5)

мұндағы Ксн – негізгі қордың жаңа нысанының құны; 

Кбөл – құрылғыны бөлшектеуге кеткен шығын; 

Қн – ескі нысанның амортизацияланып бітпеген бөлігінің құны (қалдық құн); 

Сл – бөлшектенетін нысанның ликидациялық құны.

Негізгі қорлардың нысанның амортизацияланып бітпеген бөлігінің құны тозу мен моралдық тозу салдарынан нысан нормативтік мерзімнен ерте істен шығарылып тасталған кезде пайда болады. Ликвидациялық құн өндірістен шығарылатын нысанның оны сатып жібергеннен түскен қаржыны білдіреді.   

Өндірістің тиімділігі негізі қорлардың ғылыми-техникалық деңгейіне байланысты ғана емес, сонымен қатар ғылым мен техниканың қазіргі заманғы жетістіктеріне сәйкестігі және оларды өндірістік үрдісте толық қуатында пайдалануына да байланысты болады.  

Негізгі қорларды тиімді пайдалану көрсеткіштері 

Негізгі қорларды тиімді пайдалануды бағалау үшін жеке және жалпылама көрсеткіштер қолданылады. Жеке көрсеткіштер негізгі қорларды өндірістік үрдісте үлкен орын алатын нысандарға қолданылады.  

Энергетикалық кәсіпорындардың жабдықтарын пайдалануды бағалаудың жеке көрсеткіштеріне оларды пайдаланудың экстенсивтік және интенсивтік коэффициенттері жатады:

Жабдықты пайдаланудың экстенсивтік коэффициенті (Кэ)

Кэ = Тнақ/Тнор                                           (6)

мұндағы Тнақ – энергетикалық жабдықтың, құрылғының нақты пайдалану уақыты; 

Тнор - нормативтік (күнтізбелік) жұмыс уақыты.

Жабдықты пайдаланудың интенсивтік коэффициенті (Ки)

мұндағы Wнақ – берілген кезеңдегі нақты өндірілген энергия мөлшері; 

Nорн – уақыт бірлігіндегі орнатылған қуат; 

Тнақ – кезеңнің ұзақтығы.

Жалпылағыш көрсеткіштер өндірісте негізгі қорларды толығымен қолдану тиімділігін бағалауды көрсетеді. Оларға қор қайтарылымы, қор сыйымдылығы жатады.

Қор қайтарылымы - ақшалай немесе табиғи түрде кәсіпорынның өндірген өнімінің көлемін негізгі қорлардың құнына шаққанын сипаттайды. Энергиямен қамтамасыз етуде өнімнің көлемін бағалау - тұтынушыларға жіберілген электр энергияны табиғи түрде кВт.сағ.-пен, ал құндық түрде сатылған электр энергиясынан алынған табыспен беріледі

немесе

мұндағы Wтб- тұтынушылармен таза тұтынылған электр энергиясы;

Дт- таза тұтынылған электр энергиясынан алынған табыс;

Снқ-кәсіпорынның негізгі қорлалрының орташа құны.

Қор сыймдылығы қор қайтарылымының кері көрсеткіші, әр өндірілген өнім бірлігіне кіретін негізгі қор шығындарын сипаттайды:

Қормен жарақтану көрсеткіші кәсіпорынның еңбек ресурстарының негізгі еңбек құралдарымен жарақтану деңгейін көрсетеді  

мұндағы Rтізім – кәсіпорынның тізімдік қызметкерлері.

2 Кәсіпорынның айналым қаражаттары

Айналым қаражаттарының құрамы мен құрылымы

Айналым қаражаттары бір өндірістік циклдегі өндіретін өнімді шығарған кездегі жұмсалатын еңбек заттары мен құралдарының ақшалық түрін  көрсетеді.  Айналым қаражаттары кәсіпорынның үздіксіз жұмыс істеуіне қажет. Олар әртүрлі түрде өндірістік қорлар, ақшалық қорлар және өнімді жеткізушілер мен тұтынушылардың есебіндегі қаржылар және т.б. түрлерде болады. Айналым қаражаттары өндірістік үрдісте ұдайы қозғалыста болады, олар үш негізгі айналым кезеңінен өтеді.   

Бірінші кезеңде кәсіпорын ақшалай түрдегі (А) айналым қаражаттарын өнім өндіруге және өндірістің үздіксіз жұмыс істеуіне қажетті еңбек заттарын, материалдар, шикізаттар, резервтік бөлшектерді алуға жұмсайды. Былайша айтқанда бүл кезеңде айналым қаражаттары ақшалық түрінен тауарлық түріне өтеді (Т)

А 
        Т 


Екінші кезеңде айналым қаражаттары жасалып жатқан жаңа өнім өндірісіне келіп түседі. Өнімді шығаруға қатысып жатқан айналым қаражаттары толығымен өз құнын осы өнім құнына береді 

яғни тағы да тауарлық түрде болады.

Т' 

Үшінші кезеңде өнім өткізіледі және айналым қаражаттары қайтадан ақшалық түрге енеді.

Өндірістік үрдіске қатысты айналым қаражаттары өнімді шығаруға тікелей қатысатын өндірістік айналым қаражаттары (айналымның бірінші кезеңі) болып және есептік әрекеттерде қолданып жүрген айналыс қорлары (айналымның бірінші және үшінші кезеңі)  болып бөлінеді. 
Өндірістік айналым қаражаттарына материалдар, отын, резервтік бөлшектер, отын, сонымен қатар құны аз, тез тозатын заттар құрал-саймандар, арнайы киімдер, келешек кезең шығындары-канцелярлық және басқа да қажетті заттар кіреді. Айналым қаражаттарының элементтерінің үлестерін энергетикалық кәсіпорындар бойынша салыстыру 3-кестеде  берілді. 

 3 Кесте - Энергетикалық кәсіпорындардың  айналым қаражаттарының элементтерінің үлестерін салыстыру,  %

	Айналым қаражаттарының атауы
	ЖЭС
	СЭС
	Желілер

	Қосымша материалдар
	24
	31
	54

	Отын
	22
	0,3
	0,9

	Құны аз, тез тозатын заттар
	22,6
	28
	39

	Басқа нормаланатын құрал-саймандар
	2
	1,5
	1

	Жөндеуге қажетті резервтік бөлшектер
	30
	39
	5,1


Айналыс қорлары дайын өнімге кететін шығындар, есепшоттағы, кассадағы  ақша, төленбеген қарыз ақшалар және т.б. жатады. Айналым қаражаттарының құрылымы, мысалы электр желілері кәсіпорыны үшін 4-ші кестеде  келтірілді. 

Өндірістік үрдісте айналым қаражаттарына қажеттілік өндіріс көлеміне байланысты ұдайы өзгеріп отырады. Айналым қаражаттары көбінесе өз қаржысымен немесе сырттан толықтырылып отырады.  Соған байланысты айналым қаражаттары өз қаржысы және қарызға алынған қаржы бөлек жіктеледі. 

4 Кесте - Электр энергиясымен жабдықтау кәсіпорының айналым қаражаттарының жіктелуі және құрамы  

	Айналым қаражаттарының түрлері
	Меншікті салмағы %

	1 Өндірістік қор, соның ішінде 
	49,8

	- материалдар 
	32,8

	- отын 
	9,8

	- резертік бөлшектер
	6,9

	2 Құны аз тез тозатын заттар, құрал- саймандар
	0,5

	3 Аяқталмаған өндіріс 
	-

	4 Келешек шығындар 
	0,2

	Айналым қорларының барлығы
	48,4

	5 Дайын өнім
	-

	Нормаланатын айналым қаражаттарының барлығы
	48,4

	6 Банк шотындағы, кассадағы ақша 
	4,9

	7 Есеп айырысудағы ақша
	5,8

	8 Дебиторлық берешек
	39,7

	9 Басқа да қаражат
	1,2

	Айналыс қоры мен нормаланбайтын айналым қаражаттарының барлығы   
	51,6

	Қосынды
	100


Өз қаржысы ол кәсіпорынның оның пайдасы болып табылады.  Егер кәсіпорын экономикалық қиындыққа ұшырайтын болса, онда несиелік қаржыға жүгінетін болады.   

Қарыздық ақша көзі ретінде  пайыздық үлесі бар және бекітілген мерзімге қысқа мерзімдік банк несиелерін алады. 

Анықтау әдістеріне байланысты айналым қаражаттары нормаланатын және нормаланбайтын болып жіктеледі. Нормаланатын айналым қаражаттарына өндірістік мақсаттар үшін есептік немесе тәжірибелік жолмен анықтауға болатын қажеттіліктер жатады. Нормаланбайтынына - кәсіпорынға байланысты емес себептермен ұдайы өзгеріп тұратындықтан дәл анықтауға мүмкін болмайтын айналым қорлары жатқызылады. 

Энергетикалық кәсіпорындардың жұмысын экономикалық жағынан тұрақты ұйымдастыру үшін олардың айналым қаржыларына қажеттілігін анықтау өте маңызды орын алады. Бұл үрдіс нормалау нәтижесінде, яғни айналым қаржыларына нормативті орнату арқылы жүзеге асады.

Өндіріс сферасында, сондай-ақ айналыс сферасында да пайдаланатын айналым қоларының нормативтері ең төменгі қажетті мөлшерде анықталады. Айналым қаражаттарының шамасы тұрақты болмайды, шамасы кәсіпорынның өнім көлеміне, қамтамасыз ету жағдайына және өнімді өткізуге байланысты болады.   

Тауарлы-материалдық құндылықтардың өндірістік резерв ретіндегі айналым қаражаттарының нормативі жалпы түрде барлық элементтер үшін төмендегідей жазуға болады

Нрез = Ртәу . tрез                                         (12)

мұндағы Нрез – өндірістік резерв ретінде айналым қаражаттарының  нормативі; 

Ртәу – орташа тәуліктік материалдардың, резервтік бөлшектердің, отынның шығындалуы; 

tрез – резервтік элементтердің нормасы, күн.

Құны аз және тез тозатын заттар тобы бойынша  айналым қаражаттарының нормативі құны аз және тез тозатын құралдар, өндірістік немесе шаруашылық сайман топтары бойынша жеке жеке орнатылады. Жалпы түрде бұл норматив төмендегідей анықталады

Нқаттз = Nқаттз . Ққс . tқаттз                                 (14)

мұндағы Нқаттз – құны аз және тез тозатын заттар тобы бойынша  айналым қаражаттарының нормативі; 

Nқаттз – құны аз шаруашылық сайманның бекітілген жиынтығы;

Ққс – құрал немесе саймандардың жиынтығының құны;

tқаттз – резерв нормасы, өндірістік құрал немесе сайманның жиынтығының жаңаланып отыру уақытымен анықталады.  

«Банк шотындағы және кәсіпорынның кассасындағы ақша», «жеткізуші мен тұтынушылармен есеп айырысу» және «басқа да ақша қаражаттары» топтары сияқты айналым қаражаттарына нормалау жүргізілмейді, оларға қажеттілік көбінесе сыртқы экономикалық факторлар жиі әсер етеді.  

Айналым қаражаттарын пайдаланудың тиімділігін бағалау  

Айналым қаражаттарын пайдаланудың тиімділігі экономикалық көрсеткіштер жүйесімен бағаланады. Оларға бір айналымның ұзақтығы, айналымдылық коэффициенті, айналым қаражаттарының қайтарылымдылық көрсеткіші  жатады.

Бір айналым ұзақтығы күнмен анықталады және айналым қаражаттарының бір рет айналып шығу ұзақтығын сипаттайды.  

мұндағы Тайн – бір айналым ұзақтығы; 

АҚ – көрсеткішті анықтау кезіндегі айналым қаражаттарының қосындысы; 

tжосп – қаралып отырған мезгілдегі күндер саны; 

Тк– кәсіпорын табысы.

Айналымдылық коэффициенті анықталған мезгілдегі айналым қаражаттарының айналып өтетін айналым санын анықтайды.  

Айналым қаражаттарын пайдалану тиімділігін жалпылама бағалау үшін «айналым қаражаттарының қайтарылымы» көрсеткіші пайдалынады. Ол есептік мерзімдегі кәсіпорын пайдасын қалдық айналым қорына бөлу арқылы анықталады.   

Елдегі кәсіпорындар арасындағы қаржылық есеп айырысудың тұрақсыздығынан кәсіпорынның нақты табысы есептік мөлшерден әлде қайда төмен болуы мүмкін. Мұндай жағдайда айналым қаражаттарының айналу ұзақтығын ұзартып жібереді. Бұл кәсіпорынның қаржылық жағдайының нашарлауына әкеліп соғады. Өндірістік резервтердің орнын толықтырып отыруға айналым қаражаттары ұдайы жетпейтін болады. Нәтижесінде жөндеу-пайдалану жұмыстарының сапасының нашарлауына, ескі материалдар мен резервтік бөлшектерді пайдалану және оларды өз күшімен қалпына келтіру, энергетикалық жабдықтардың сенімділігі мен жұмыс істеу қауіпсіздігін төмендетуге алып келеді. 

Айналым қаражаттарын пайдалануды жақсарту келесі факторларға байланысты болады:

· кәсіпорындағы материалдық-техникалық қамтамасыз ету жүйесін ұйымдастыру деңгейіне;

· өндірістік резервтерді ұтымды пайдалануға: нормативтен артық резервтерді жоюға, айналым қаражаттарының нормасы мен нормативтерін есептеуді жетілдіруге;

· өнімді тұтынушылармен есеп айырысу жүйесін реттеуге.

4 тақырып. Кәсіпорынның еңбек ресурстары
1 Кәсіпорын жұмыскерлері, олардың құрамы мен құрылымы

Кәсіпорынның еңбек ресурстары шаруашылық қызметтің тиімділігін  қамтамасыз етуде өндірістік жүйенің маңызды элементі болып табылады.   Кәсіпорынның еңбек ресурстары еңбекті ұтымды ұйымдастыру қағидаларына байланысты әртүлі топтарға бөлінеді.  

Еңбекті ұтымды ұйымдастыру негізіне оны бөлу және топтамалап байланыстыру жатады. Еңбекті бөлуге өндіріс үрдісінде адамдардың қызметін шектеуді білдіреді. Еңбекті бөлу функциялық, технологиялық және біліктілік түрлеріне бөлінеді. 

жұмыскерлерді категория бойынша бөлу: жұмысшылар, қызметкерлер, кіші қызмет көрсетуші персонал, және оқушылар. Кез келген әрбір жұмыскерлер тобы белгілі бір функцияларды орындайды: жұмысшылар – өнімді өндіру бойынша еңбек үрдісінің функциясы; қызметшілер – өндірісті басқару функциясы; кіші қызмет көрсету персоналы - өндірістік үрдіске қызмет көрсету бойынша қарапайым жұмыстар.

«Қызметкерлер» категориясына жататын жұмыскерлер басқару функциясына байланысты басшылар, мамандар және қарапайым қызметкерлер болып бөлінеді.  

Еңбекті функциялық бөлу бойынша энергетикалық кәсіпорындардағы жұмыскерлер құрамы әдетте келесідегідей үлесті құрайды:

· жұмысшылар – 75%;

· қызметкерлер – 24%;

соның ішінде:

· басшылар – 11%;

· мамандар – 12%;
· қарапайым қызметкерлер – 1%;
· кіші қызмет көрсету персоналы – 0.7%;
· оқушылар – 0.3%.
Еңбекті технологиялық бөлу технологиялық үрдісті жеке кезең кезеңге бөлуден келіп шығады.  Мысалы электр желілері кәсіпорыны үшін жөндеу-эксплуатациялық қызмет көрсету жұмыстары бойынша: электр беріліс линиясы, трансформаторлық қосалқы станса, кабельдік линиялар, қорғаныс жүйесі және басқалар болып бөлінеді.   
Еңбекті технологиялық бөлу кезінде кәсіпорынның жұмыскерлерінің қызмет ету облысы - негізгі өндіріс және өндірістік емес сфера болып есепке алынады. Осы факторларға байланысты жұмыскерлер өнеркәсіптік-өндірістік және өнеркәсіптік емес персонал болып бөлінеді.  
Кәсіпорынның өнеркәсіптік-өндірістік персоналына негізгі және көмекші өндірісте жұмыс істейтін жұмыскерлер кіреді. Өнеркәсіптік емес персонал ары қарай жөндеу-пайдалану персоналы, кезекші персонал, көмекші персонал және басқару аппараты болып бөлінеді.   

Еңбекті технологиялық бөлу өндірістік топтар ішінде жұмыскерлердің лауазымы мен мамандығына қарай бөлінеді.     

Еңбекті біліктілігі бойынша бөлу білім деңгейі мен қабілеттілігіне қарай бөлінеді. Жұмысшылар үшін разряд жүйесі бойынша жүзеге асады.  Разрядты беру әр разрядқа сәйкес бекітілген тарифтік-біліктілік анықтамалар негізінде аттестаттау комиссиясымен жүзеге асады. Инженерлік-техникалық жұмыскерлер үшін біліктілік деңгейі топпен немесе категория бойынша олардың білімін аттестациялық бағалаудан кейін анықталады.  

2 Еңбекті нормалаудың негіздері

Кәсіпорында еңбек ресурстарына қажеттілікті анықтау еңбекті нормалау қағидаларыне сүйене отырып әртүрлі әдістермен жүргізіледі.  Еңбекті нормалаудың негізгі міндеті әртүрлі өндірісті немесе басқармалық функцияларды орындайтын жұмыскерлер санын қалыптастырудың нормалары мен нормативтерін жасау болып табылады.  

Еңбекті нормалауда қолданылатын негізгі нормативтік материалдарға уақыт нормасы, өндіру нормасы, қызмет ету нысанына қажетті жұмысшы күшінің нормасы немесе жұмыстың еңбек сыйымдылығы нормативтері жатады.   

Уақыт нормасы өнім бірлігін өндіруге немесе жұмыс көлемінің бірлігін орындауға кететін уақытты  сипаттайды. Уақыт нормасы тәжірибелік немесе есептік жолмен орнатылады және өнім бірлігін шығаруға немесе жұмысты орындауға қажетті негізгі уақыт, сондай-ақ жұмыс кезіндегі қажетті технологиялық үзілістер де есепке алынады

Туақ = Тнег + Тдб + Түз                             (18)

мұндағы Туақ – уақыт нормасы; 

Тнег – негізгі жұмысты орындауға қажетті уақыт; 

Тдб – жұмысты бастау үшін еңбек құралын және жұмыс орнын дайындауға қажетті және оны біткеннен соң жинауға  қажетті дайындау-бітіру жұмыстарының уақыты; 

Түз – жұмыста қажетті физологиялық және өндірістік үзілістер уақыты.

Өндіру уақыты бір адаммен немесе жұмыскерлер тобымен уақыт бірлігінде (сағат, ауысым, ай) орындалатын өнім немесе жұмыс көлемін анықтайды

мұндағы Нөнд – өндіру уақыты; 

Тұзақ – сағаттық жұмыс уақытының ұзақтығы (ауысымдық, тәуліктік); 

Туақ – өнім бірлігін өндіруге кететін уақыт нормасы, сағ.

Жұмыс күші шығынының нормасы өндірістік нысандарға қызмет көрсетуге байланысты және оларды жөндеу күнбе-күндік қарау, өндірісте пайдалануда қадағалауға байланысты жұмыстың еңбек сыйымдылығы арқылы орнатылады.     

Жұмыстың еңбек сыйымдылығы өндіріс технологиясының ерекшеліктеріне байланысты әртүрлі амалдармен анықталуы мүмкін. Ағымдағы қызмет көрсету мен жабдықтарды жөндеудің еңбек сыйымдылығын анықтау кезінде   ағымдағы қызмет көрсету немесе нақты энергетикалық нысанды жөндеу бағдарламасына кіретін анықталған технологиялық операцияларды орындауға кететін уақыт шығыны есепке алынады. Жалпы түрде бұл жұмыстардың еңбек сыйымдылығы төмендегідей есептеледі.

Тнақ = ( Т уақ i ( ni                                      (20)

мұндағы  Тнақ – нысанды жөндеу мен оған қызмет көрсету бойынша нақты технологиялық операцияны орындаудың уақыттық нормасы; 

ni – жұмыс цикліне кіретін біртекті технологиялық операциялар; 

i – жөндеу жұмыстарының циклін құрайтын технологиялық операциялардың түрлері.

Нормативтік материалдарды жасау кезінде әртүрлі  еңбекті нормалау әдістері қолданылады. Олар аналитикалық-зерттеу, аналитикалық-есептік және  статистикалық әдістерге бөлінеді.   
Аналитикалық-зерттеу әдісіне жұмыс күнін суреттеу және хронометраж жатады.   

Жұмыс күнін суреттеу жұмыс күнінің басынан аяғына дейін жұмыскердің немесе жұмыскерлер тобының еңбегінің барлық элементтерін немесе демалуын тіркеу арқылы жүзеге асады. Бұл уақыт - жұмысқа дайындалу, жұмыс орнын қалыпқа келтіру, негізгі, көмекші немесе кездейсоқ, өнімсіз жұмыстарды орындау уақыты, регламенттік үзілістер, жұмыссыз тұру, жұмысты күту, еңбек тәртібін бұзу.

Жұмыс уақытын суреттеу арнайы маманмен есептеледі. Жұмыс күнін суреттеудің негізгі мақсаты – кәсіпорын жұмыскерлерінің жұмыс уақытын пайдаланудың өнімділігін оқып үйрену; жұмыс уақытының жаңа нормасын жасау немесе қолданыстағысын түзетіп отыру; жұмыскерлердің жұмыспен жүктелу дәрежесін немесе олардың жұмыссыз тұрып қалу себептерін  оқып үйрену. 

Хронометраж жеке еңбек ету операцияларының нормаларын жасау немесе түзеу үшін еңбекті нормалау әдісі ретінде қолданады. Мысалы, трансформаторлық қосалқы стансаны немесе кәсіпорынның басқа нысандарын күнбе-күндік қарап шығу және қызмет көрсету уақыты. Хронометраж жұмыскердің әрбір жұмысын, қимылын тіркеу арқылы есепке алады.  

Аналитикалық-есептік әдіс жалпылама жинақталған еңбек нормативтері  жасалатын болса немесе олар есептеу басқа факторларға байланысты және оларды есептік кейіптемелер көмегімен анықтауға болатын жағдайда қолданады.  

Нормалаудың статистикалық әдісінде жұмыс тәжірибесі, еңбек операцияларына шығындалған уақыттар бойынша статистикалық мәліметтерді сараптап таңдап алу және өнімді өндіру деңгейіне немесе жұмыстың еңбек сыйымдылықтары негізінде жүзеге асады. Бұл әдістер ғылыми негізделген болып саналмайды, бірақ кейбір жағдайларда қолдануға болады.  

Еңбекті нормалау әдістерін қолдану кәсіпорында жұмыс уақытын қолданудың тиімділігін және оның еңбек ресурстарын тиімді реттеуді көтеру болып табылады.   

Мысалы жылу электр стансаларындағы еңбек нормаларын (қызмет көрсету нормасын) төмендегідей беруге болады.

мұндағы tа- ауысым ұзақтығы;

tаө- ауысымды өткізуге кеткен уақыт;

tдем- демалуға кеткен уақыт;

Кықтим- жұмыстың толығымен орындалу ықтималдығы;

tорт- орташа қызмет көрсету уақыты.

3 Жұмыскерлер санын анықтау әдістері 

Кәсіпорынның жұмыскерлерінің саны келесідегідей әдістермен есептеледі.

1. Жұмыс, өнім,  қызмет көлемі және өнім бірлігін шығару нормасы бойынша 

Rжұм = Qөнім Ншығ                                       (22)

мұндағы Rжұм – жұмыскерлер саны; 

Qөнім – жұмысты орындау немесе шығарылатын өнім көлемі; 

Ншығ – уақыт бірлігіндегі өнімді шығару немесе қызметті көрсету нормасы.

Кәсіпорында көбінесе осылай көмекші слесарлық және токарлық жұмыстарды орындайтын жұмыскерлер саны жоспарланады.   

2. Жабдыққа ағымдағы қызмет көрсету немесе оны жөндеу жұмыстарының еңбек сыйымдылығы бойынша

мұндағы  Тсыйj – j-шы нысанға ағымдағы қызмет көрсету немесе оны жөндеудің еңбек сыйымдылығы; 

Nj – нысандар саны; 

 j – нысандар түрі.

Қосалқы стансаны және оған қызмет көрсету бойынша жұмыскерлер саны келесі факторларға байланысты болады

мұндағы  Нқс– қосалқы стансаны жөндеу немесе оған қызмет көрсету бойынша нормативтік қажетті жұмыскерлер саны; 

Nтрф – трансформаторлар саны; 

Ртрф –трансформаторлар қуаты; 

U – кернеу деңгейі; 

c – бөліп тарату желілерінің тығыздығы.

Әуе желілерін жөндеу және оған қызмет көрсету бойынша нормативтік жұмыскерлер саны

мұндағы Нәж – әуе желілерін жөндеу немесе оған қызмет көрсету бойынша нормативтік қажетті жұмыскерлер саны; 

Mбағ – бағаналар материалдарының сапасы (ағаш, темір-бетонды, металлды).

3. Нысанды басқару саны және бір нысанның нормативтік саны бойынша.

Кәсіпорынның өндірістік персоналына кіретін мамандар мен басшылар саны  осылай анықталады. Басқару нысаны бұл жағдайда өндірістік бөлімшенің жұмысшылары болып табылады. Осы жұмыскерлердің санын анықтауда қосымша өндірістік факторлар әсер етуі мүмкін.  

4. Кәсіпорынның штаттық кестесі бойынша.

Кәсіпорынның және оның бөлімшелерінің басшылары осылай жоспарланады. Олардың санын анықтаудың негізі ретінде өндірістік үрдісті ұйымдастыруға қажетті басқару функциясы болып табылады. Осы функцияларға сәйкес кәсіпорынның жұмыс орны, басшылардың және жетекші мамандардың лауазымы бекітіледі.  

Басқару аппараттарының жұмыскерлерінің жұмыс орнының жалпы саны келесідегідей анықталады

мұндағы Rбас.ап – басқару аппаратына кіретін басшылар мен мамандардың шектік нормативтік саны; 

Кi – басқару аппаратының жұмыскерінің шектік санының коэффициенті; 

Riөн – өнеркәсіптік-өндірістік персоналдың басшылары мен мамандары; 

i - өндірістік үрдістің ерекше функцияларының түрлері.

Басқару аппаратының жұмыскерлерінің саны өнеркәсіптік-өндірістік персоналдың басшылары мен мамандарының санына байланысты болады. 

4 Еңбек ақыны ұйымдастырудың жалпы қағидалары. Еңбекке төлемнің формалары 

Еңбекті өндіруге қолданатын жұмыс күшінің құны еңбек ақы болып табылады. Ұйымда еңбек ақыны төлеуде  белгілі қағидаларды сақтау қажет.     

Жұмыскерлердің еңбегіне төлемді жіктеу қағидасына сәйкес келесідегідей факторларға: еңбек мөлшері мен сапасына, еңбек операцияларының қиындық дәрежесіне және жұмыскерлердің біліктілік деңгейіне еңбек шартына, жұмыскерлердің өмір сүру жағдайына  байланысты жүргізілуі керек.    

Еңбек ақының өсу деңгейі еңбек өнімділігінің өсу деңгейінен озып кетпеу керек. Өйткені еңбек ақы өнірістік жұмсалымдардың құраушысы  болып табылады, ал еңбек өнімділігі бір жұмыскерге келетін өнім көлемін анықтайды.  

Кәсіпорында еңбек ақыны ұйымдастыруда елдегі төменгі күн көру деңгейімен сәйкес орындалуы маңызды орын алады. Бұдан басқа инфляциялық факторларға және адамдардың әл-ауқатын көтерудің қажеттілігіне байланысты жұмыскерлердің еңбек ақысын өсіру қағидасы сақталып отыру қажет.   

Еңбек ақыны кеңінен тараған формалары кесімді (жасанды) және уақыттық  формалар болып табылады. Жасанды форма -  еңбек ақыны нақты жұмыс көлемінің орындалуына  негізделсе, ал уақыттық форма - өткізген уақыты (ай, күн немесе сағат) бойынша төленеді. Еңбек ақыны төлеудің жасанды формасы әрбір жұмыскердің нақты жұмыс немесе өндірген өнім көлемін анықтауға болатын жағдайда қолданады. Бұл форма еңбек өнімділігін көтеру қөзкарасынан қарайтын болсақ, үдемелі болып саналады және жұмыс көлемінің өсуіне ынталандырады. Оны қолдану тек, егер кәсіпорында өндіріс көлемінің сапасын төмендегідей өсуін қамтамасыз ететін өнім немесе жұмыс сапасын қадағалау жақсы ұйымдастырылған жағдайда тиімді болады. Еңбек ақыны төлеудің жасанды формасы төмендегідей анықталады.

ЕАжасан = Ржасан . Qжұм                                  (27)

мұндағы  Ржасан – жұмыс көлемінің немесе өнім бірлігіне бекітілген жасанды баға; 

Qжұм – орындалған немесе жоспарланған жұмыс немесе өнім көлемі.

Жасанды баға төмендегідей орнатылады

Ржасан = Тмөлш . Нуақ



(28)

мұндағы Тмөлш – уақыт бірлігіндегі еңбекті төлеудің тарифтік мөлшерлемесі;  

Нуақ -өндіру нормасы.

Еңбек ақыны төлеудің уақыттық формасы берілген уақыт мезетінде нақты орындалған жұмыс көлемін анықтауға болмайтын жұмыскерлерге қолданады.  Бұл төлем формасы төмендегідей анықталады  

ЕАуақ = Тсағ.мөлш . tжұм



(29)

мұндағы Тсағ.мөлш – еңбек ақыны төлеудің сағаттық тарифтік мөлшерлемесі; 

tжұм – жоспарланған немесе нақты істелген уақыт.

Соңғы кезде еңбек ақыны төлеудің келісім-шарттық формасы кеңінен орын алып жүр. Оның мәні жұмыскерлердің арасында, жұмысшы мен жұмыс берушінің арасында келсім-шарт жасалады. Онда жұмыс беруші міндетіне алған еңбек ақы мөлшері, қосымша еңбек ақы, еңбек ақыны ұйымдастыру мен төлеудің ерекше шарттары қарастырылады. Сондай-ақ жұмыскер орындауға міндетті нақты жұмысты орындау талаптары, сонымен қатар екі жақтан келісім-шартты бұзу шарттары мен себептері көрсетіледі.   

5 Еңбекке төлемнің тарифтік жүйесі  
Еңбекті төлеудің тарифтік жүйесі елдің барлық саласының жұмыскерлерінің еңбек ақысын ғылыми негізделгендігін және бір жүйеге келтіріліп ұйымдастырылуын қамтамасыз етеді. Оған кіретіндер: жұмысшылардың тарифтік-біліктілік анықтамасы, мамандар мен басшылардың біліктілік анықтамалары, тарифтік коэффициенті, сағаттық тарифтік коэффициенттері немесе лауазымдық еңбек ақы мөлшері, тарифтік торы, аймақтық коэффициенттері, қосымша төлемдер.   

Жұмысшының тарифтік-біліктілік анықтамасы белгілі бір мамандықтың және нақты біліктілік разрядының жұмыскері білу және істей алу керектігі жайлы мәліметтерден тұрады. 

Мамандар мен басшылардың біліктілік анықтамаларында әртүрлі өндірістік және басқармалық лауазымдағы жұмыскерлердің білуі керек білімдері мен міндеттері жайлы мәліметтерден тұрады. Жұмысшылар және басқару персоналы үшін де біліктілік анықтамасы оларға біліктілік разрядын  және лауазымдық жұмыс орынын беруде кәсіпорынның аттестаттау комиссиясының негізгі құжаты қызметін атқарады.   

Тарифтік мөлшерлеме жұмыс уақытының бірлігінде (сағат немесе ай) жұмыскердің еңбек ақы төлеу деңгейін көрсетеді. Төменгі тарифтік мөлшерлеме еңбек ақыны төлеудің уақыттық формасы бойынша  және қалыпты еңбек жағдайы кезінде  бірінші разрядқа сәйкес келеді және мемлекетпен бекітілген сол мерзімдегі төменгі еңбек ақы деңгейіне байланысты орнатылады. Тарифтік мөлшерлемелерді жұмыскерлердің біліктілік разряды бойынша жіктеу тарифтік коэффициенттер негізінде жүзеге асады.   

Тарифтік коэффициенттер бірінші разрядқа қарағанда әрбір разрядтың біліктілік деңгейінің айырмашылық дәрежесін сипаттайды. Тарифтік коэффициенттерді дұрыс жасау жұмыскерлерді ынталандыру жүйесінде үлкен орын алады. Тарифтік коэффициенттің ұсынылған мәндері еңбек бойынша министрліктерде жасалады. Солардың негізінде салалық тарифтік коэффициенттер орнатылады.   

Тарифтік коэффициенттер немесе солардың негізінде есептелген тарифтік мөлшерлемелер тарифтік торға бірігеді.   

Тарифтік тор тарифтік коэффициенттер (немесе мөлшерлемелер) келесідегідей жіктелетін кестеден тұрады:  біліктілік разряды, жұмыс түрлері және өндірісті басқару деңгейлері бойынша. Кәсіпорында біртұтас тарифтік тор болуы мүмкін. Кейбір жұмыскерлер категориялары үшін жеке тарифтік торлар болады. 

Кәсіпорын тарифтік торды жасау кезінде бірінші разрядқа еңбек ақы деңгейін белгілі мерзімге үкіметпен бекітілген төменгі еңбек ақы деңгейінен төмендетпей өз бетінше орната алады. 

Еңбек ақыны төлеудің салалық тарифтік жүйесі толықтырып отыру немесе ынталандырып отыратын сипаттағы қосымша және үстеме еңбек ақы шарттарын қарастырады. Толықтырмалық еңбек ақы жұмыстың қалыпты жағдайынан айырмасы бар салалық өндірістің ерекшеленетін еңбек жағдайында төленеді.  

Еңбек ақы төлеудің ынталандырмалық түріне кәсіпорында үздіксіз жұмыс тәжірибесі,  жалпы еңбек тәжірибесі, жұмыс сапасы үшін төленетін үстеме еңбек ақы жатады.  

6 Энергиямен жабдықтайтын кәсіпорындар жұмыскерлерінің еңбек ақы қоры, оның құрылымы

Кәсіпорынның еңбекке төлем қоры немесе жалпы еңбек ақы қорына негізгі және қосымша еңбек ақы қоры кіреді. Негізгі еңбек ақы қоры кәсіпорынның жоспарланған немесе нақты істелген уақыты үшін барлық жұмыскерлерінің еңбегіне төленетін қаржыдан құралады.   Қосымша еңбек ақы қоры кезекті демалыстағы жұмыскерлердің немесе уақытша мемлекеттік міндеттемелерді орындап жүргендер үшін  және ауырып қалғандарды уақытша алмастырғандар үшін төленетін еңбек ақыдан құралады

ЕАҚ = ЕАҚнег + ЕАҚқос                                (30)

мұндағы ЕАҚ – кәсіпорын жұмыскерлерінің еңбек ақы қоры; 

ЕАҚнег – негізгі еңбек ақы қоры; 

ЕАҚқос – қосымша еңбек ақы қоры.

Негізгі еңбек ақы қоры белгілі бір кезеңде (ай, жыл және т.б.) жұмыскерлердің санына және сол мерзімдегі олардың орташа еңбек ақыларына байланысты құралады

мұндағы ЕАҚжыл – кәсіпорынның жылдық еңбек ақы қоры; 

- i-шы топтағы жұмыскерлердің орташа айлық еңбек ақысы; 

Rжұмi – жұмыскерлер саны.

Жұмыскерлердің орташа айлық еңбек ақы негізгі және тарифтік жүктемеден (мөлшерлемеден), қосымша ақы, үстеме ақы және кейбір жұмыскерлер категориясы үшін негізгі еңбек ақы қорына кіретін сый ақыдан  құралады

ЕАайорт=Тмөлш+ҚА+ҮА+СА


(32)

мұндағы Тмөлш – жоспарланған немесе нақты істелген уақыт үшін тарифтік мөлшерлеме бойынша төлем; 

ҚА – ерекше еңбек жағдайы үшін қосымша ақы; 

ҮА – өмір жағдайы үшін үстеме ақы; 

СА – сый ақы.

Энергетикалық кәсіпорындар жұмыскерлері үшін тариф бойынша төлем әрбір жұмыскер үшін оның біліктілік разрядына сәйкес орнатылған айлық тарифтік мөлшерлеме шамасына тең болады. Жұмыскерлердің орташа айлық еңбек ақы шамасы төмендегідей анықталады

мұндағы 

– жұмыскердің еңбегіне төленетін айлық тарифтік мөлшерлеме; 

– кәсіпорында қабылданған бірінші разрядты жұмысшының еңбегіне төленетін ең төменгі айлық тарифтік мөлшерлеме; 

Кбіл – жұмыскердің біліктілік разрядына сәйкес келетін тарифтік коэффициент. Нақты айлық тарифтік мөлшерлемені анықтаған кезде жұмыскермен нақты істелген уақыт есепке алынады

мұндағы 

– жұмыскердің нақты айлық тарифтік еңбек ақысы; 

 tн – жұмыс уақытының айлық нормасы; 

 tнақты – жұмыскердің бір айдағы нақты істеген уақыты; 

– кәсіпорынның тарифтік торы бойынша біліктілік разрядына немесе тарифтік коэффициентіне сәйкес келетін тарифтік мөлшерлеме.

Энергетикалық кәсіпорындарда негізінен  толықтырмалық қосымша еңбек ақы түрлері қабылданған.

1. Түнгі уақыттағы жұмыс үшін қосыша ақы. Бұл жұмыс режимі күні-түні болатын жұмыскерлер үшін (энергетикалық диспетчерлер, кезекшілер, күзетшілер және т.б.). Қосымша ақы түнгі уақытта апатты жоюға байланысты жұмыс істуге мәжбүр болған жұмыскерлерге төленеді. Әдетте түнгі уақыт сағат 22-ден таңғы 6-ға дейінгі уақыт саналады. 

2. Демалыс және мереке күндеріндегі жұмыс үшін қосымша еңбек ақы-  екі есе мөлшерде төленеді немесе басшылықтың және кәсіподақтың келісімімен төленетін демалыс күні беріледі. 

3. Еңбек жағдайы үшін қосымша ақы. Бұл ақы зиянды, ауыр, қауіпті немесе өте зиянды, өте ауыр, өте қауіпті еңбек жағдайында жұмыс істейтіндер үшін төленеді. Қосыша ақы мөлшері кәсіпорынның аттестаттау комиссиясымен еңбек жағдайының қалыпты жағдайдан ауытқу дәрежесіне байланысты орнатылады. 

4. Бригадаға жетекшілігі үшін қосымша ақы - негізгі жұмыстан қолы бос емес және бригадаға жетекшілік еткені үшін жұмыскерлерге бригададағы жұмыскерлердің санына байланысты шамамен 10-20% мөлшерінде төленеді. 

Сыйақы кәсіпорындағы жұмыскерлерді ынталандыруда маңызды орын алады. Сыйақы кәсіпорында орнатылған жүйе бойынша еңбек ақы қорына және кәсіпорын тапқан пайдадан төленеді. Оның мөлшері кәсіпорынның еңбекшілерінің келісімімен бекітіліп және  өзгертіліп отырады.     

Кәсіпорын жұмыскерлерінің еңбек ақы құрамына ынталандыратын үстеме ақылар кіреді: үздіксіз еңбек тәжірибесі үшін,  жұмыскерлердің тұратын аймақтық жағдайын есепке алатын аймақтық коэффициент. 

Үздіксіз жұмыс тәжірибесі үшін сыйақы айлық негізгі тарифтік еңбек ақыны кәсіпорындағы жұмыс тәжірибесіне тиесілі пайыздық мөлшерлемеге көбейту арқылы анықталады.
7 Кәсіпорын жұмыскерлерінің еңбек өнімділігі. Анықтау әдістері және оны арттыру жолдары
Еңбек өнімділігі кәсіпорындағы еңбек ресурстарын пайдаланудың тиімділігін сипаттайды және еңбек жағдайын ұйымдастыруға, өндірістің экономикалық және әлеуметтік факторларына байланысты болады.  

Еңбек өнімділігі өндіріс көлемін жұмыскерлердің орта тізімдік санына қатынасы арқылы анықталады, яғни, кәсіпорынның бір жұмыскерінің уақыт бірлігінде (ай, жыл ширегі, жыл) өндірген өнім, жұмыс, қызмет  көлемімен бағаланады

мұндағы Qөнім – өндірілген өнім, жұмыс, қызмет көлемі; 

Rcп – кәсіпорын жұмыскерлерінің  тізімдік құрамы; 

Т – өндіріс көлемі орындалған күнтізбелік уақыт мерзімі.

Еңбек өнімділігін арттыру кәсіпорынның ең маңызы міндеттерінің бірі болып саналады. Кәсіпорынның еңбек өнімділігін арттыру көп факторларға байланысты болады. Солардың ішінде ең негізгілерін атап айтсақ: 

· жабдыққа техникалық қызмет көрсету деңгейін арттыру; 

· жаңа техниканы енгізу, қызмет көрсету технологиясын және жабдықтарды жөндеуді жетілдіру; 

· жұмысты, энергия сапасын және жабдықтардың сенімділігін автоматтаныру мен бақылауды телемеханизациялау негізінде басқаруды жетілдіру;

· өндірісті басқару құрылымын жетілдіру еңбекті ұйымдастыруды жақсарту: еңбекті нормалау, еңбекті ғылыми ұйымдастырудың алдыңғы қатарлы тәжірибелерін енгізу, жұмыскерлердің еңбек ету жағдайын және жұмыс орнын жақсарту, еңбек үрдістерінің қауіпсіздігін қадағалау;

· кәсіпорынның жұмыскерлерінің әлеуметтік қажеттіліктерін қанағаттандыруды ұйымдастыру – олардың өмір сүру жағдайын және әрбір жұмыскердің еңбегінің өнімділігін арттыруда материалдық және моральдық ынталандыруды жүзеге асыру және жетілдіріп отыру. 

5 тақырып. Энергия өндірудің өзіндік құны 

1 Кәсіпорынның ағымдағы шығындарын жіктеу  

Кәсіпорынның өзінің сипаттарына қарай: экономикалық мазмұны бойынша; өндірістік үрдіске қатынасы бойынша, өндіріс көлеміне қатынасы бойынша, өнім түріне қатынасы бойынша жіктеледі. Аталған сипаттар бойынша ағымдағы шығындар құрылымы  6-кестеде келтірілді.

  6 Кесте - Кәсіпорынның ағымдағы шығындарын жіктеу  

	Шығындарды жіктеу сипаттары
	Шығындар топтары

	1 Шығындардың экономикалық мазмұны бойынша 
	1 Шығындар элементтері: 

- материалдық шығындар; 

- еңбек ақы шығындары; 

- әлеуметтік қажеттілікке кеткен аударылымдар; 

- амортизациялық аударылымдар; 

- басқа да шығындар

	2 Өндірістік үрдіске қатынасы бойынша 
	2 Негізгі және жалпы шаруашылық шығындар; әр топ бойынша жеке шығындар баптары

	3 Өндіріс көлеміне қатынасы бойынша
	3 Айнымалы шығындар; тұрақты шығындар

	4 Өнім түріне қатынасы бойынша
	4 Тіке шығындар; жанама шығындар


Тұрақты шығындарға амортизациялық шығындар, сақтандыру жарнасы, кәсіпорын жұмыскерлерін және басқару аппаратын ұстап тұруға кететін өнім көлеміне тәуелсіз шығындар, өндірістік ғимараттарға қызмет көрсету, оларды ұсап тұруға кететін шығындар және т.б. жатады.   

Айнымалы шығындарға  өндіріс көлеміне тәуелді өнімді, жұмысты, қызметті жасауға тікелей байланысты шығындардың барлық түрі кіреді. Олар шикізат, материалдар, энергетикалық шығындардың кейбір түрлері, өнім өндіретін жұмыскерлердің еңбек ақысы және т.б. шығындар болып табылады.  

Тұрақты шығындардың кейбір топтары өнім көлемі азайғанда азаюы мүмкін, сондықтан оны шартты-тұрақты шығындар деп атайды. 

Нақты өнімді өндіруге тікелей байланысты болатын  шығындар төте шығындар, ал өнімнің барлық түрін шығаруға қажетті өндірістік шығындар түрлерін әрбір өнім түріне қатынасы бойынша жанама шығындар болып табылады.  Төте шығындарға шикізат, материалдар, орамалау бұйымдары, жартылай фабрикаттар және т.б. жатқызуға болады. Жанама шығындар өнімнің түріне жалпылама есептік жолмен (өнім көлеміне үйлесімді немесе еңбек шығындарына және т.б. факторларға байланысты) бөліп таратылады. 

2 Электр желілері кәсіпорынының ағымдағы шығындарын жасақтаудың ерекшеліктері

Электр желілері кәсіпорынының ағымдағы шығындарының құрылымы 7-шы кестеде келтірілді. 

7 Кесте - Электр желілері кәсіпорынының ағымдағы шығындарының құылымы 

	Шығындар түрі
	Меншікті салмағы, %

	1 Материалдық шығындар

      соның ішінде: 

   – шикізат және  материалдар
	12,1

5,9

	   – өндірістік мақсаттарға бағытталған отын және электр энергиясы  
	5,1

	   – басқа да материалдық шығындар
	1,1

	2 Еңбек ақы шығындары
	19,8

	3 Әлеуметтік қажеттілікке кететін аударылымдар
	7,7

	4 Амортизациялық аударылымдар
	57,3

	5 Басқа да шығындар
	3,1

	Барлығы
	100,0


Кестеден электр желілері кәсіпорынының шығындарының ішінде амортизациялық аударылымдар  мен еңбек ақы шығындары ең үлкен үлес алады.  

Материалдық шығындар құрамында шикізат пен материалдар маңызды орын алады. Шикізат және материалдар бабына ағымдағы қызмет көрсету мен жабдықты жөндеуге байланысты қосымша және көмекші материалдар кіреді. Оларға қажеттілікті қызмет көрсету нысанына қажетті шығын нормасы бойынша жүзеге асады 

Өндірістік сипаттағы жұмыстар мен қызметтерге байланысты шығындар бабына өндірістік нысандарды мердігерлік тәсілмен күрделі және ағымдағы жөндеу жүргізу шығындары, басқа кәсіпорындардың транспорттық қызмет көрсету шығындары, іске қосу жұмыстарының шығындары  кіреді.   

Өндірістік мақсаттағы электр энергиясына кететін шығындар өндірістік алаңдарды жарықтандыру және энергетикалық жабдықтардың жұмысы үшін қажетті энергиядан келіп шығады. Отын шығыны кәсіпорынның транспорттық көліктеріне және жабдықтардың кейбір түріне қажетті жанар-жағар май материалдары сұранысына байланысты анықталады.  
Еңбек ақы шығындарының құрамына кіретіндер:


· толықтырмалық және ынталандырмалық  төлемдермен төленетін тарифтік еңбек ақы;

· жұмыскерлерге тегін жартылай төленетін тұрмыстық қызмет көрсету шығындары, жеке басына берілген арнайы жұмыс киімдері, транспорттық шығындар;

· жөс өспірімдерге қысқартылған жұмыс күні үшін, баласын емізетін аналар, оқуда жүрген жұмыскерлердің демалысына, уақытша біліктілігін көтеріп жүрген мамандарға төленетін төлемдер;

· штаттық қысқару бойынша жұмыстан шыққандарға немесе кәсіпорынды қайта ұйымдастыру нәтижесінде төленетін төлемдер;

· аз төленетін жұмысты уақытша орындағаны  үшін төлем, жұмыскердің уақытша еңбекке қабілеттілігін жоғалтуға байланысы заңға сәйкес қосымша төлем;

· заңға сәйкес басқа да төлемдер.
Әлеуметтік қажеттілікке кететін аударылымдар мемлекеттік әлеуметтік сақтандыру органдарына төленетін міндетті төлемдер, зейнетақы қорына кететін аударылымдар; жұмыспен қамтылу қоры және медициналық сақтандыру қоры жатады.

Амортизациялық аударылымдар жоғарғы қаралған бөлімде негізгі қорлардың барлығынан амортизациялық аударылымдар жүргізіледі.  

Басқа да қалған шығындар тобына өнімнің өзіндік құнына кіретін салықтар, банк несиелері бойынша пайыздар, бюджеттік емес қорларға аударылымдар, байланыс қызметіне төлемдер және басқа да шығындар жатады.   

«Басқа шығындар» элементі құрамына  кәсіпорынның жалпы шаруашылық шығындары: канцелярлық, пошта-телеграф, баспахана, инкассациялық қызмет көрсету, жобалық-зерттеу, басқармалық, денсаулыққа, ғылымға және мәдениеттке кететін қоғамдық тамақтану шығындары, сондай-ақ кадрларды дайындықтан өткізу, тұрғын үй шаруашылығына байланысты, еңбекті қорғау және т.б. шығындар кіреді.   

Электр желілері кәсіпорындарының шығындарына кіретін салықтарға, міндетті аударылымдарға жататындар:

· транспорттық көліктің иегерлерінен алынатын салық (кәсіпорын табысынан бекітілген пайыздық салық мөлшерлеме бойынша анықталады);

· жер салығы (кәсіпорынның алып жатқан аймағының әрбір шаршы метріне орнатылған салық мөлшерлемесі бойынша анықталады);

· транспорттық көлік салығы (кәсіпорынның еңбек ақы қорына салық мөлшерлемесін бекіту арқылы анықталады);

· автомобиль жолын пайдаланғаны үшін төленетін салық (кәсіпорын табысы бойынша бекітілген пайыздық салық мөлшерлемесімен анықталады);

· басқа салықтарға  қоршаған ортаны ластағаны үшін, кедендік алымдар және т.б. жатады. 

Бағаны құраудың жалпы қағидалары

Баға  экономикалық категория сияқты өнімнің құнын анықтайды, яғни оның жасалуына кеткен толық шығынды ғана емес, өндіріс үрдісінде және өнімнің  пайда болуы кезінде қосылған, өнімнің қосымша үлесін  немесе пайдасын ескереді. Былайша айтқанда, баға – бұл өнім бірлігі құнының, жұмыстың, қызметтің ақшалай көрінісі. Сандық түрінде ол былай анықталады

Бөнім = ӨҚөнім + Пөнім + С                                 (47)

мұндағы Пөнім – өнім  бірлігіне сәйкес  келетін пайда; 

С – бағаға қосылатын  салық.

Бағаны құрауға  екі түрлі  – сыртқы және ішкі өндірістік  факторлар   әсер  етеді.

Сыртқы факторларға бағаға сұраныс және оның базардағы ұсынысы жатады; сонымен қатар бәсекелестік деңгейі (тікелей қатысты және баламалы); мемлекеттік бағаны реттеу деңгейі; сала түрі және оның құрылымы; тауар категориясы және оның таралу және өткізу формасы; саяси, заңдық және басқа факторлар  және бұл айтылғандар экономикалық теория немесе бағаны құраудың арнайы курсында қарастырылады. 

Сала түрі және оның құрылымы, тұтынушылар сұранысы немесе болжау деңгейіне әсер етеді, ал монополиялық құрылым шартында, әсіресе тауардың бағаға әсері материалдық өндіріске біріншілік (деңгейдегі) немесе екіншілік (деңгейдегі) салаға жататындығымен анықталады. Шикі өнімдерде электр энергиясы сияқты баға диапазонында  толқулар  болмайды, бұл  сапаға, маркілеуге, ассортиментке және басқа параметрлерге әсер ететін  екіншілік деңгейдегі өндіріс тауарларына лайық.

Тауарды жалпылма түрде екі бағытта қарастыруға болады: көптүрлі  формалық тауар өндірісі болатын еркін нарықтық таралу және мемлекет арқылы реттелетін  немесе кәсіпорынға тәуелсіз факторлар.

 
Тауардың бірінші форма арқылы таралғанда  бағаның еркіндік деңгейі  оның өткізілуі электр энергиясы өнімі сияқты таралатын екінші формасымен салыстырғанда жоғары болады.

Ішкі өндірістік факторлар өндірістің ерекшелігіне, өткен шығындардың  ерекше құрылымына және өндірістің  тиімділік деңгейіне тәуелді. Бұл факторлар өндірістің экономикалық мүмкіндіктерін бағаның шығындық бөлігін анықтайды.

Өндіріс ерекшелігі өнімнің материал сыйымдылығына, энергия сыйымдылығына және қор сыйымдылығына әсер етеді. Неғұрлым технологиялық күрделі және  жоғары  материалдық шығынды  қажет ететін  қаржы сыйымдылықты  өндіріс  болған  сайын, соғұрлым  өнімнің өзіндік  құны жоғары болады. Өнімнің құнына өндіріс үрдісінің энергия сыйымдылық деңгейі де аз әсер етіп қоймайды. Өнімнің  нарықтық  бағасына  әсер ететін  ішкі факторларға, оның  сапасы, өнімнің немесе кәсіпорындағы жұмыс  сапасын  бақылау жүйесі жатады. 
Бағаны  кәсіпорын немесе сала  деңгейінде құру кезінде  ішкі баға саясатын іске асыруда келесі қағидаларды және бірінен соң бірінің орындалуын ескеру  керек.

1. Баға  құрудың   стратегиясын   жасау.

Бұның негізіне баға  қалыптастырудың  мақсатын анықтау жатады: бастапқы кезеңде  максималды  пайда түсіру; өнім өткізу нарығын  бағындыру; нарықтағы   тұрақтылық. Нарықтағы бәсекелестікке төтеп беру жатады.

2.Өнімді өткізу  нарығындағы  баға деңгейі талдау: максималды  және минималды  баға   деңгейі; бәсекелес  жағдайы  және  басқалар.

3. Өз  өндірісіндегі  болатын ағымдағы шығындарын  анықтау.

4. Бағаны құру әдісін кәсіпорынның  стратегиясына сәйкес  келетіндей  және   өндіріс   ерекшелігіне   сәйкес   таңдау.

5. Бастапқы бағаны орнату, оның  нарық тұрғысынан  талдау жасау және  өнімнің  соңғы   бағасын   орнату.

Соңғы  орнатылатын  баға  деңгейі  өндірістің   тек  қана  өзіндік   шығынын жауып  қана  қоймай, пайда  түсіретіндей болуы керек. Бағаға қосылған  экономикалық  расталған  пайда  кәсіпорынның республикалық  және жергілікті бюджетке кететін салықтарын, басқа да міндетті аударылымдарын,  өндіріс  дамытуға  инвестициялық  қор  құруға  немесе өндірісті дамытуға алынған банк қарыздарын қайтару шығындарын жабуға,  кәсіпорын жұмыскерлерін әлеуметтік сақтандыру және ынталандыру қорларын құруға жеткілікті болуы керек. 

Көбінесе, өнім өндірушілер  бағаға  қосылатын  пайда  нормасын өнімнің  өзіндік  құнынан жоғары 30-35% қояды. Тәжірбие  көрсеткендей, егер  пайда  шамасы  дамушы кәсіпорындарында төмен  деңгейде  орнатылса, онда  мұндай  кәсіпорындардың қалыпты  экономикалық  дамуына  ресурстары  жеткіліксіз  болады.
Электр энергиясына   баға орнату  құрылымының    ерекшелігі 

Электр энергиясын өз ерекшелігіне орай оның  өндірілуі және  өткізілуіне байланысты тауар ретінде және қызмет  ретінде де қарастыруға болады. Қызмет  үшін  белгіленетін баға тариф  деп  аталатыны белгілі. 

Сондықтан электр энергиясына  тариф  құрау  жалпы  баға  қағидаларына  бағынуы керек

Тэ = ӨҚэ + Пэ                                         
(48)

мұндағы Тэ – электр энергиясының  тарифі; 

ӨҚэ – электр энергиясының  өзіндік  құны, ол  өндіріс  шығынын  ескереді, тұтынушыларға  электр энергиясын тарату  және  сатуды  ескереді;

Пэ – тарифке  қосылатын  пайда. Пайда деңгейі бұл сала үшін 10% кем болмауы керек. Электр энергиясына  тарифті  құру  әртүрлі  ішкі  және сыртқы факторларға  тәуелді, ол  оны түрлендірген кезінде  анықталады. Электр энергиясының  тариф  деңгейіне:

а) энергия  көздерінің  өндірген энергиясының бағасы (оған электр энергиясы  өндірісінде   қолданылатын  ресурстар  құны) әсер  етеді. Ең арзаны  гидроресурс  көзі болатыны  белгілі. Бірақ  бұл  жерде де, басқа  көздер  сияқты, өндіретін  қуат құрылымы  бойынша  айырмашылықтары болады;

ә) электр  тораптарының   аймақтық  деңгейдегі  техникалық  және  технологиялық дәрежесі әсер етеді. Электр желілері кәсіпорындарының  техникалық  жарақтануы мен қормен жасақтануы, әдеттегінше, электр энергиясын өндірушілер мен тұтынушылардың технологиялық өзара байланысы арқылы  құрылады. Аймақтық  желілік кәсіпорындардың  қызметтерінің экономикалық тиімділіктері жоғары  болған  сайын,  соғұрлым  электр энергиясына  тариф  төмен  болады;

б) кез келген энергия  таратушы  компаниялардың  даму  деңгейі стансалардан алшақ орналасуы, негізгі қорларының, тұтынушыларының энергияны тұтыну көлемі және т.б. тариф  деңгейіне  міндетті  түрде  әсер  етеді.

Электр энергиясына  тариф  құруда тұтынушылар  категориясы  маңызды  қызмет атқарады. Олар  келесі  топтарға  бөлінеді: 

Өндірістік  және  соларға  теңдес тұтынушылар қосылған  қуаты:

· 750 кВ А дан  жоғары; 750 кВА дан  төмен;

·  электрленген   теміржол   транспорты; 

· өндірістік  емес  тұтынушылар; 

· ауылшаруашылық  өндірісі; 

· халық және т.б. 

Бұл  тұтынушы  топтар  электр энергиясы  тұтыну  ерекшеліктері  бойынша   соған  сәйкес, оның  іске  асуына  кететін   шығын және де  әрбір  топтың  экономикалық  жағдайына  байланысты ерекшеленетіні  айқын.

Жалпы тарифті белгілеудің бірнеші түрлері (бір мөлшерлемелік, екі мөлшерлемелік және көп мөлшерлемелік) болады.   

Бір мөлшерлемелік тариф әр киловатт.сағат электр энергиясы үшін тұтынушылармен есеп айырысу қарапайым (48) кейіптемедегідей  құрылады. Электр энергиясын тұтыну  режиміне көп әсер  етпейтін тұтынушылардың бұл  категориясына: халық, тұрмыстық  ұйымдар; аз  қуатты өндірістік  тұтынушылар (750 кВА дейін); электрленген қалалық  транспорт; ауылшаруашылық  өндірісі  жатады.

Екі мөлшерлемелік тариф, электр энергиясына төленген ақыдан  басқа, максималды  жүктемені  пайдаланғаны (мысалы жарты сағаттық  қуаттан  жоғары) үшін қосымша ақы төленеді. Сонымен, екі мөлшерлемелік тариф  тұтынылған электр энергиясы көлеміне белгіленетін тарифтік мөлшерлемеден және максималды  қуат үшін орнатылатын тарифтік  мөлшерлемеден  тұратын болады

мұндағы 
[image: image30.wmf]бм

э

Т

,  
[image: image31.wmf]ем

э

Т

– сәйкесінше  бір мөлшерлемелік  және  екі мөлшерлемелік  тариф; 

bw – 1 кВт.сағ. тұтынылған  электр энергиясына  тарифтік  мөлшерлеме;

aN – 1 кВ.А қосылған  қуатқа  тарифтік  мөлшерлеме; 

Nmax – максималды  сұралған   қуат; 

Wэ – тұтынылған   қуат  көлемі.

Тұтынушылардың бірмөлшерлемелік  және екі мөлшерлемелік тарифпен төлейтін тарифтік төлемдері (ТТ) төмендегідей есептеледі

Ал көп мөлшерлемелік тариф былай жүзеге асады

Ттз= Тпик + Т ж/п+Т түн .



(53)

Электр энергиясының тарифтік мөлшерлемелері тәулік зонасы (пик, орта пик, түндік құлдырау) бойынша келесідегідей теңдеумен берілген

Торта  = Тпик  + Тж/п  + Ттүн  



(54)
мұндағы Торта – электр энергиясының тұтынушыларының тарифі, теңге/ кВт(сағ;

Тпик, Тж/п, Ттүн – тәуліктік жүктеме графигінің пик жартылай пик және түнгі құлдырау бөліктеріне сәйкесті электр энергиясының тарифі, теңге/ кВт(сағ;
Wтұт – тұтынушыларға таза (тұтынылған) жіберілген электр энергиясының сомасы.
Түнгі зонасындағы құлдырау тарифінің шамасы бүкіл технологиялық үрдістерге (энергияны өндірушіден тұтынушыға дейін) түнгі құлдырау кезінде электр энергиясын өндіруге, тасымалдауға және таратуға кететін шартты-айнымалы шығындарды жаба алатындай етіп бекітіледі

Ттүн = ∑Zш/т түн / Wтүн (теңге/ кВт(сағ) 


(55)

мұндағы ∑Zш/т түн - тәуліктік жүктеме графигінің  құлдырау бөліктеріне сәйкесті шартты-айнымалы шығындар.
Электр энергиясының тәуліктік жүктеме графигінің жартылай пик зонасы тарифі сол аймақтың бекітілген орташа тарифі

Тж/п = Торта , теңге/ кВт(сағ.



(56)
Пиктік зона тарифінің мәні төмендегідей кейіптемеден табылады

Тпик =Торта *Wтұт –Тж/п *Wж/п –Ттүн *Wтүн )/Wтұт, теңге/ кВт(сағ
(57)
мұндағы Wпик, Wж/п, Wтүн – тұтынушылардың тәуліктік жүктеме графигінің пик, жартылай пик және түнгі құлдырау бөліктеріне сәйкесті болжанған, сатып алынатын электр энергиясының көлемі. 

Қазақстанның отын–энергетика кешеніндегі табиғи монополиялардың өнімге деген бағасы мен тарифін мемлекеттік реттеу электр энергетикасын дамытуда және көтерме, бөлшек саудаларда бәсекелестікті арттыруда маңызды рөл атқарады. Бағаны мемлекеттік реттеу тұтынушылар мен қызмет көрсетушілер мүдделерінің балансын сақтау мақсатынан шығады. 

Электр энергиясының жеке (бөлшек сауда) нарықтағы баға құрылымын  реттеу (ауыл шаруашылығы, халқы  және  аз қуатты тұтынушылар үшін) аймақтық табиғи монополияны реттеу бөлімдерімен жүзеге асуы керек.

Мысалы Қазақстандағы электр желілері кәсіпорынындағы орта тарифі, яғни электр энергиясын тасымалдау қызметінің тарифін төмендегідей беруге болады

Торта =(Zжелі +П)/ Wэ 



(58)

мұндағы Торта – кәсіпорынның орташаланған тарифі;

Zжелі – компанияны ұстап тұруға кеткен шығындар;

Wэ – компанияның желілерінен өткізілген электр энергиясының көлемі; 

П- реттеуші органмен бекітілген пайда (абсолюттік мәнде). 

Реттеуші орган пайданы негізінен рентабельділік нормасы түрінде немесе абсолютті мәнде берілуі мүмкін.  

Кәсіпорын  қызметінің  қаржылық  көрсеткіштер  жүйесі

Кәсіпорынның  қаржылық  көрсеткіштері  оның  шаруашылық қызметінің экономикалық  нәтежиесін және тиімділік  деңгейін  сипаттайды.

Қаржылық  көрсеткіштерін  екі  топқа  бөлуге  болады – абсолютті  және  салыстырмалы. Абсолютті қаржылық  көрсеткіштері  кәсіпорынның қорытынды  шаруашылық күйін, оның  нақты  бір кезеңдегі  экономикалық жағдайын   сипаттайды.

Қаржы  көрсеткіштерінің  бұл  тобы  кәсіпорынның  қаржылық ресурстар қозғалысын  және  жағдайын  бағалау  үшін  қолданылады. Оларға ақша түсімдері, пайда, кәсіпорын шығыны, өндірістік  қуат  құны, өндірістік  қор  және  ресурстар, арнайы  бағыттағы  ақша  қорлары  жатады.

Өндірістің  қаржылық  көрсеткіштер  жүйесінде  оның  экономикалық  жағдайын  бағалау үшін ақша түсімі  және  пайда  маңызды  рөл  атқарады. 

Табыс – кәсіпорынның  өндірген  өнімінен,  істелінген  жұмыстар  мен  қызметтерден алынатын  ақшалай  қаражаты.  Сонымен  қатар  пайда  мен түсім түсінігін ажырата  білуіміз  керек. Кәсіпорын түсімі  деп өнім  өткізуден  түскен  ақша  қаражатын  айтамыз. Түсімге  өнім  бағасына  қосылатын  салықтар  сомасы – қосылған   құнға  салық, акциздер кіреді.  Кәсіпорын  пайдасы  түскен түсімнен салықтарды алып тастағанда қалғанын (пайдадан алынатын салықтардан басқа)  айтады. 

Табыстың құрылуына өндірістік үрдістің, кәсіпорын өнімінің ерекшеліктеріне, оның  өткізу  шартына, және  басқа  жағдайларға  байланысты   әртүрлі  факторлар  әсер  етеді. Пайда  сандық  түрде  былай  анықталады

КТ = Qөнд(Бөнім

мұндағы КТ – кәсіпорын табысы; 

Qөнд – өндіріс  немесе сатылу көлемі; 

Бөнім – өнім  бірлігінің бағасы.

Кәсіпорын  табысының  жалпы  сомасы  оның  қызметінің барлық  түрлерінен түсетін табыстардан: негізгі  және  қосымша  өндірістен, әртүрлі кәсіпкерлік және коммерциялық қызметтерден, сатып алынған бағалы  қағаздардан  алынған табыстардан, өндірістік қуаттарды жалға беруден және басқа да қызметтерден түскен табыстардан құралады.

Кәсіпорын  шаруашылығының қаржылық  нәтижесі пайда (немесе зиян) - көрсеткішімен бағаланады. Пайда  экономикалық   көрсеткіш  сияқты  кәсіпорынның  шаруашылық қызметінің нәтижесінде алынған  таза  түсімді  көрсетеді. Пайда кәсіпорын табысынан шығындарды  алып тастағанға тең. Егер  шығын   табыстан  асып  кеткен  жағдайда  кәсіпорын зиян шегеді. Бұл  оның қаржылық  әлсіздігін көрсетеді.

Кәсіпорынның  қаржылық  жай-күйін   бағалау  үшін  кәсіпорын  қаржысының құрамын, орналасуын, оның  көздерінің   құрылымын, айналым капиталының жылдамдылығын, кәсіпорынның өзінің қаржылық  міндеттемелерін уақытында жабу қабілеттілігін сипаттайтын салыстырмалы  қаржылық  көрсеткіштер  жүйесі қолданылады.

Көрсеткіштердің  берілген  жүйесі  төрт  топты  құрайды: рентабелділік;  нарықтық орнықтылығы; баланстың өтімділігі; кәсіпорынның  төлемдік қабілеттілігі көрсеткіштері.

Кәсіпорынның нарықтық  орнықтылығы  көрсеткіштері    кәсіпорынның жалпы құнының ішінде  өзінің қаржылық  ресурстарымен     қамтылу деңгейін  сипаттайды.

Баланстың    өтімділігі  кәсіпорынның (кәсіпорын  кассасындағы және  банк шоттындағы немесе  дебиторлық  берешектерді нақты ақшалай қаражатының несиеге алынған қаражаттың құнымен салыстыру арқылы бағаланады. 

Кәсіпорынның  төлеу қабілеттілігі  оның   өз  капиталымен    ұзақ мерзімдік   несиелік   міндеттемелерін  жаба алу  мүмкіндігін   сипаттайды.

Әлемдік  тәжірбиеде   кәсіпорынның    қаржылық  жағдайын  орнықты  деп есептейді,  егер   жалпы  кәсіпорын  мүлігіндегі өзіндік  капитал  үлесі 50% -дан асса, кәсіпорынның  шоттағы ақша  қаражаты мен қысқа мерзімдік  бағалы  қағаздары  қысқа  мерзімдік несиелік көздеріне қатынасы  20 – 50% арсында жатса, кәсіпорынның тауарлы-материалдық құндылықтарының өндірістік  қорлары өзінің  айналым  қаржысы мен қысқа мерзімдік несиелер қосындысынан аз болса.

Кәсіпорынның  пайдасының сомасы екі негізгі факторларға  байланысты  – өнімді  өндіру,  жұмыс, қызмет  көлеміне және кәсіпорында қабылданған баға құрау  жүйесіне  байланысты болады.  
Пайда кәсіпорынның  техникалық, технологиялық дамуы  үшін, әлеуметтік сфераны  қалыптастыру  үшін, мемлекеттік  емес қорлар  қалыптастыратын  кәсіпорынның  ішкі өндірістік  қажеттілігін   қамтамасыз  ету көзі болып табылады.  

Энергетикалық кәсіпорындардың жалпы  пайдасы  оның  барлық  қызмет  түрлерінен түскен  пайдадан  тұрады:

Пж = Пнег + Пкөмек + Пбасқа  + Пд                               (60)

мұндағы Пж – кәсіпорынның жалпы  пайдасы; 

Пнег – негізгі  өндірістен түскен  пайда; 

Пкөмек – көмекші өндірістен түскен  пайда; 

Пбасқа – кәсіпорынның басқа да қызметтерінен түскен  пайда; 

Пд –басқа  кәсіпорын акциясынан  алынатын дивиденттер. 

Кәсіпорын  пайдасының   құрылуына  барлық өндірісті ұйымдастыру  факторлары  әсер  етеді. Бұл  факторлардың  ішіндегі  ең негізгісіне  өндірістік  шығындар жатады. Пайданың   құрылуына баға құрау  жүйесі  маңызды орын  алады, өйткені  ол кәсіпорын табысының  шамасына   әсер  етеді. 

Кәсіпорынның таратылмаған  пайдасы  немесе таза  пайда өндірістің  дамуына, әлеуметтік дамуға, жұмысшыларды  ынталандыру мақсатында сый ақылау, инвестициялық,  резервтік  қор  құру   немесе  кәсіпорын өзі шешетін   басқа  да мақсаттарға  бағытталуы  керек.

Рентабелділік. Бағалау  әдісі  және оған  әсер  ететін факторлар

Кәсіпорында таратылмаған  пайданың  болуы, оны  дамытуға мүмкіндігі бар екендігін көрсетеді.  Кәсіпорын  шаруашылығының тиімділігін толық  бағалау  үшін кәсіпорын  пайдасы  шығындар мен қолданылған   ресурстармен  салыстырылады. Пайданың  шығындарына немесе  кәсіпорынның негізгі материалдық  ресурстарына қатынасын сипаттайтын  көрсеткіш  рентабелділік  деп  аталады. Кәсіпорынның  рентабелділік   деңгейін  бағалау екі   әдіспен  жүргізіледі

мұндағы Пк – кәсіпорын  пайдасы; 

Шш – кәсіпорынның  өнімді өндіруге және/немесе өткізуге кеткен  шығындары; 

НҚ – кәсіпорынның  негізгі  қоры; 

АҚ – айналым  қаражаты.

Рентабелділік  салыстырмалы көрсеткіш  болып  табылады және  пайызбен    өлшенеді. Екінші  әдістен  бойынша көретініміздей, бірінші  әдістің  көрсеткішінің  мәні  жоғары болады, өйткені шығынның    құндық бағалануы кәсіпорынның өндірістік  қаражатынан  төмен. Соңғы кейіптеме бойынша  есептелген  көрсеткішті кәсіпорынның  өндірістік  қорларының  рентабелділігі  деп   атайды,  алайда   оны   жалпы  кәсіпорын жұмысының  тиімділігін  бағалау  үшін қолдану тиімді  болып  табылады.  

Рентабелділікті   кәсіпорын  жұмысының   нәтижесі  бойынша, сондай-ақ  шығарылатын жеке  өнім  бірлігі  бойынша да есептеуге  болады. Сонымен  қатар, кәсіпорын  жұмысының  рентабелділігі пайданың  өнімді өткізуден  түскен түсімге  қатынасы бойынша да  есептелуі мүмкін.

Рентабелділік кәсіпорын  тиімділігінің  жалпылама  көрсеткіші  болып  табылады  және барлық  өндірістік  факторлар   оған  әсер  етеді. Оларға     еңбек  қызметін  қолданудың  деңгейі, өнімнің  өзіндік  құны,  сонымен  қатар   негізгі  қорларды  қолданудың  көрсеткіші, кәсіпорындағы бағақұрау  жүйесі  және тағы басқалар жатады. Жоғарыда  көрсетілген  рентабелділікті  есептеудің  әдісінен  басқа, кәсіпорын капиталының немесе  өндірісті  дамытуға арналған  инвестициялық  салымның   рентабелділік  көрсеткіші, ақша  ағымының  рентабелділік – Pаа   көрсеткіштері  қолданылады.

Капитал рентабелділігі (Рк)   кәсіпорынның  (кәсіпорынның өзінде қалатын) таза  пайдасының   - Птаза инвестициялық  немесе акционерлік  капиталға  немесе  кәсіпорынның  барлық негізгі активтер  құнына – Кин(ак)   қатынасымен  анықталады

Ақша  ағымының   рентабелділігі  ақша  қаражатының  белгілі  бір  кезеңде  келіп түскен таза ақша ағымының (CF), яғни кәсіпорынның есеп айырысу шотына келіп түскен қаражаттың өткізілген өнім көлеміне (Qөтк) немесе  кәсіпорынның  өз капиталына (Көз) қатынасымен   анықталады

6 тақырып. Энергетикалық есепке алуды ұйымдастыру 

Энергетикалық ресурстарды нормалау кәсіпорындардың өнімді белгілі бір орнатылған салада техниканы, технологияларды, алдыңғы қатарлы тәжірибені эффективті пайдалану жағдайында шығару кезінде кәсіпорындардың энергетикалық ресурстарды жоспарлы өлшем бойынша пайдалану. 

Міндеттері: 

1. Нормалау міндеттеріне негізделген экономикалық - техникалық ресурстардың шығындарының нормасын өндіріске жасау, бекіту енгізу. 

2. Экономикалық - техникалық ресурстарды рационалды тарату мен пайдалану және үнемдеуін қамтамасыз ету мақсатында жүзеге асады.

Классификация:

· Бірлескен тәжірибесі бойынша жеке және функцияналдық

· Шығандар құрамы бойынша:

                                                Технологиялық

                                                 Жалпы өндірістік

· Уақыт мерзіміне байланысты:

                                                  Жылдық

                                                  Кварталдық

      Жеке энергетикалық ресурстар нормасы - агрегаттар типі мен технологиялық схемаларға байланысты орнатылады. Жеке энергетикалық ресурстар нормасы технологиялық, цехтық, зауыттық болып бөлінеді.

Группалық сол жеке нормалаулардың жинақталған орташа мәні болып табылады.

      Технологиялық норма негізгі және қосалқы технологиялық процесстері: технологиялық жабдықтарды ыстық режимде ұстап тұру, оны қыздыру, жұмысқа қосу, тоқтату (жөндеуден кейін).

      Әдістері - есептік-аналитикалық:

Оған керекті бастапқы мәліметтер:

     ( технологиялық, техникалық құжат, технологиялық процестер картасы, технологиялық режимі, параметрі, жабдықтың техникалық мәліметтері, оның жұмыс істеу режимі. 

    (  оның эксперименталды түрле анықталған характеристикасы тұру, бос жүріс уақыты, есептік мәліметтер факты бойынша.  

   ( келесі жылға белгіленген өндірістік бағдарлама.

Есептік жолмен анықталған шама міндетті түрде факты бойынша меншікті шығынмен салыстырылады. 

¦йымдастыру:

Норма жүйелі түрде қайта қаралып отыру керек. Жабдық құрамы өзгергенде, жаңа технология енгізілгенде, өндірісті дамытуға байланысты.

Этаптары:

1. Норманы жасау және оны орындаушыларға жеткізу және қадағалау.

2. ¦йымдасқан техникалық жұмыстарды (ЭС нормасын азайтуға арналған) жүргізу.

3. Оның мерзімін қадағалау.

4. Бақылау мен есепке алуды жетілдіру.

Кәсіпорынның энергетикалық шаруашылығы

Энергетикалық кәсіпорыннан басқа да кез келген кәсіпорында өзінің энергетикалық шаруашылығы болады. ОЛ тек кәсіпорынның қосымша бөлімшесі ғана емес, өндірістік үрдістердің жиынтығы, барлық энергетикалық ресурстардың түрлерін түрлендіру, бөліп тарату және пайдалану дегенді білдіреді.

Энергетикалық шаруашылық өндірісте әртүрлі энергия түрімен қамтамасыз етеді және кәсіпорын немесе цехтың жабдықтарын пайдалануды, жөндеу жүргізу жұмыстарын жүзеге асырады.

Энергетикалық шаруашылықтың міндеттері:
· өндіріс үшін энергияның керекті барлық түрлерімен үздіксіз қамтамасыз ету;

· энергетикалық жабдықтарды, құрылғыларды толық қуатымен пайдалану және жұмысқа қабілетті түрінде ұстап тұру;

· тұтынылатын энергия түрлеріне кететін шығындарды азайту.

Кәсіпорынның энергетикалық шаруашылығының негізгі құрылымы электр-қуатты цех, жылу-қуатты және цех электрлік-техникалық цехтардан тұрады.
Оның бөлімшелеріне кіретіндер: 

· қосалқы станса: трансформаторлық, аккумоляторлық, релелік байланыс, сигнализация;

· қазандық: жылумен қамту, сумен қамту, ауамен қамту, отынмен қамту, канализация, желдету;

· бөлшектеу-жинау: слесарлық, механикалық, сынақтық, электр монтажды, жинақтау.

Жетілдіру бағыттарына жататындар:

· энергия үнемдеуге арналған қондырғыларды орнату;

· энергия тұтыну сұлбасын жетілдіру;
· техникалық үрдістерді жетілдіру;
· өндірістік үрдістерді автоматтандыру, есепке алу, оның пайдалануын қадағалау;

· энергетикалық шаруашылықтағы жабдықтардың конструкциясын өзгерту;

· энергетикалық ресурстарды нормалау, есептік-аналитикалық әдістерін қолдану;
·  энергетикалық ресурстарды пайдалануды жақсартуға ынталандыру.
Энергетикалық қызметтің функцияларына төмендегілерді жатқыуға болады:

· нормативтер жасау;

· энергия түрлеріне деген сұранысты жоспарлау;
· энергетикалық баланстарды жасау;
· жоспарлы-сақтық жөніндегі жұмыстарды жоспарлау;

· энергия түрлерімен қамтамасыз етуді жоспарлау;

· оперативті жоспарлау (барлық энегия түрлеріне);
· жабдықты жөндеу жұмысын жоспарау;

· жөндеудің техникалық құжаттарын жасау;

· жөндеу жұмыстарының сапасын қадағалау;

· энергетикалық жабдықтарды пайдалану ережесін бақылау;

· энергия шығынын қадағалау.

Кәсіпорынның энергетикалық балансы

Кәсіпорынның энергетикалық балансы материалдық баланстар тобына кіреді.

Энергетикалық баланс белгілері бойынша:
· стратегиялық; 

· тактикалық;
· жоспарлы және есептік.
Ал көлемі бойынша:
· жалпы (кәсіпорын, цех)

· жеке (жабдықтар) болып бөлінеді.
Электр желілерінде энергия шығыны жеке бөліп көрсетіледі.

Баланстарды құрау кәсіпорынның энергетикалық жүктемелерінің режімі мен энергия өндіруші қондырғылардың режімдерін жобалау арқылы жүзеге асады.

1. Кәсіпорынның негізгі және қосалқы өнімдерінің барлық энергия отын түрлерінің қажеттілігін есептейді (жылытуға, желдетуға, жарықтандыруға, шаруашылыққа және өндірістік емес қажеттер үшін кететін энергия мен отын шығындары).

2. Электр энергиясын тұтынудың нормативтік шамасы.
Энергетикалық баланс екі - кіріс және шығыс бөлігінен тұрады. Кіріс бөлігін жасауға мыналар кіреді:

· өзінің энергия өндіруші қондырғыларының ресурстары және сырттан алынатын отын алуының мүмкіндіктерін анықтау;

· энергия өндіруші қондырғының жұмыс режімін жобалау, олардың жүктемесінің жұмыс графигін салу;

· сырттан келетін энергия көлемін анықтау.

Шығыс бөлігінде энергия ресурстарының қай нысандарда шығындалғанын көрсетеді.
Осыдан кейін кәсіпорынның энергия өндіруші қондырғыларының энергетикалық балансы жасалады. Ал отын балансы олардың түрлерімен белгіленеді.

Есептік энергетикалық баланс отын мен энергия ысырабын нақты есепке алу арқылы жүзеге асады. Әрбір бөлімдегі энергияға сұранысы энергетикалық балансты құру кезінде олардың жеке элементтері бойынша және энергия шығыны бойынша есептеледі. Мысалы, 9-шы кестеден кәсіпорынның энергетикалық балансын көруге болады.

9 кесте - Кәсіпорынның энергетикалық балансы

	Энергия түрi
	Жылдық қажеттiлiк
	Өндiрiс көзi

	
	
	өз өндiрiсі
	сырттан алынған

	Электр энергиясы
	100 млн кВт*саг
	 -
	100 млн кВт*саг

	Жылу энергиясы
	32 Гкал
	12 Гкал
	20 Гкал

	Су
	100000  м3
	80000 м3
	20000 м3


   Энергетикалық кәсіпорында қазандық, пештік отын балансы, жылу балансы жасалады, құрылады.

Құралдарды және энергия ресурстарының шығынын есептеу мен реттеу жүйесін қолдану

Дұрыс мәліметтерге сәйкес тұтынушыларды энергия ресурстарын есептеу және шығындарды реттеу  құралдарымен қамтамасыздандыру олардың энергиямен қамтылу шығынын орта есеппен 25-40 %-ға төмендетеді, ал құралдар мен энергия ресурстарын есептеу жүйесін енгізу шығынын өтеудің нақты  мерзімі көп жағдайда 0,5-1 жылдан аспайды. Энергия ресурстарын бақылауды ұйымдастыру жұмыстары жоғары рентабельді.

Бағдарламадағы энергия үнемдеу саласындағы ғылыми-техникалық өрлеу бөлігін анықтайтын техникалық шаралар техникалық жаңадан жабдықтау міндеттерін шешуге бағытталған. Бұдан әрі мынаны енгізуді дамыту қажет:

- жылумен қамту процестерін және бөлмелерде температуралық режімді жеке реттейтін құралдарды басқарудың автоматтандырылған жүйесін; 

- қолданыстағы ғимараттардың қорғағыш құрылымын жылыту технологиясы және көтеріңкі термиялық кедергісі бар панельдерді шығару;

- жылу сорғылары қондырғыларын.

Тұрғын үй-коммуналдық шаруашылығын жылумен қамтуға энергия ресурстардың жұмсалуын 15-20 %-дық үнемдеуге жету үшін қайтадан қосылатын құрылымдарды энергия ресурстарын есептеу жүйелерімен жабдықтау қажет. Бұл жұмыстарды қаржыландыруды облыстық, аудандық және муниципалдық бюджеттен қарастыру қажет.

Бюджеттен тыс саладағы кәсіпорындар өз обьектілерін құралдармен жабдықтау мәселелерін өз бетімен шешу керек.

Тұрғын үй ғимараттарын жылумен қамтуға электр энергиясын пайдалану жөніндегі ғылыми-техникалық ұсыныстарды талқылаған кезде тұрмыстыққа қарағанда қазіргі кездің тұрғын үй ғимаратының жылу жүктемесі энергияны 6-7 есе көп талап ететіндігін көрсететін бастапқы есептеулерді ескеру қажет.  

7 тақырып. Қондырғыларды пайдалану мен оларды жөндеуді ұйымдастыру 
Кәсіпорындарда қызмет көрсету сферасын басқаруға ыңғайлы болу үшін ұйымдастырылған түрде жеке блоктарға бөлінеді. Оның басында топ-жеткшілері болады.

Мысалы, энергетикалық компаниялар келесідей қызмет көрсету сферасына бөлінеді.

1. Пайдалану.

2. Энергетикалық жөндеу.

3. Маркетинг және энергияны өткізу.

4. Отын, материалды техникалық қамтамасыз ету.

5. Күрделі құрылыс.

6. Ғылыми зерттеу және ұйымдастыру.

7. Экономика.

8. Қаржы.

9. Инвестиция.

10. Персоналды басқару.

11. Қоршаған ортаны қорғау.

12. Ақпараттық қамтамасыз ету.

 Пайдалану жұмыстарын ұйымдастыру

Электр стансасының жылу энергетикалық жабдықтарын электр және жылу желілерін пайдалану нәтижесінде тұтынушылар электр энергиясымен қамтамасыз етіледі. Пайдаланудың мәні үзіліссіз техникалық үрдістерді жабдықтау жүйелерінің жұмысын бақылау, олардың жұмысына шұғыл диспетчерлік басқару көмегімен қажетті түзетулер енгізіп отыруды білдіреді.

Техникалық пайдаланудың негізгі басты факторы оның (сенімділігі) яғни тоқтамсыз қамтамасыз етудің үзіліссіздігі болып табылады. Оның бұл қалыптан ауытқуы өндірістік үрдістердің бұзылуына және экономикалық шығынға алып келеді. Оның негізгі міндеттері:

· жабдықтарды ретімен пайдалану және оған қызмет көрсету;

· уақытылы жұмыс жүргізу;

· отын және энергия ресурстарын үнемдеу;

Осы мақсатта аймақтық диспечерлік қызмет жүргізу және басқару күндіз-түні стансалармен және де энергетикалық нысандарымен бірге бақылау жасап отырады.

Электр желілерін пайдалану олардың тармақталған бөлімшелерінде (яғни бөліп-таратушы электр жүйелері) оперативті диспетчерлік топтармен жүйеге асады. Соның ішінде шұғыл диспетчерлік топ персоналы (ШДТП) міндеттеріне кіретіндер. 

1. Жабдықтардың, желілердің, қосалқы стансалардың берілген жұмыс режімін қамтамасыз ету. 

2. Оперативті жұмыс істеп тұрған жабдықтарды өндіріске оперативті түрде қосып отыру. 

3. Шұғыл түрде апаттарды қалпына келтіру.

4. Жабдықтардың бұзылған жұмыс режімдерін іздеу, қалпына келтіру.

5. Токсыз қалған тұтынушыларды электр энергиясынмен қамтамасыз ету.

1. Оперативті жөндеу персоналдарына жұмыс орнын дайындауға, іске кірісуге (техникалық қауіпсіздік ережелерін сақтау) рұқсат беру.

2. Сенімді жөндеу сұлбасын құру, жөндеу жұмыстарын біткеннен кейін бастапқы қалпына келтіру міндеттері кіреді.

Жөндеу жұмыстарын ұйымдастыру

Жөндеу жұмыстарының негізгі міндеттері жабдықтарды жұмысқа қабілетті күйде ұстау, еңбексыймдылығы мен жөндеу сапасын арттыру кезінде кететін шығындарды, яғни өзіндік құнды азайту. Зауытта жөндеу жұмыстарын бас механик басқарады. Ол бас инженерге бағынады. Оның құрамына: жөндеу- механикалық цехы және қойма шаруашылығы кіреді. Жөндеу қызметі кәсіпорын түріне, яғни оның өндіріс сипатына байланысты орталықтандырылған және орталықтандырылмаған болып бөлінеді.

 
Жоспарлы-сақтық жөндеу - негізгі агрегатты пайдаланудың сенімділігін қамтамасыз ету, оның техника-экономикалық көрсеткіштерін бекітілген нормативтік сипаттамалық деңгейіне жеткізу болып табылады. Жоспарлы-сақтық жөндеу жұмыс көлеміне байланысты ағымдағы, орта және күрделі жөндеу болып табылады.

Ағымдағы жөндеу- күнделікті жабдықтарды пайдалануға байланысты қарапайым жұмыстары.

Орта жөндеу - жабдықтарды жартылай жөндеу, тозған бөлшектерді ауыстыру.

Күрделі жөндеу- тексеру және жаңартудың бойынша жүргізілетін жөндеудің барлық түрлері: жабдықтардың дәл жұмыс істеу дәлдігін, қуатын, өндірістік қабілетін, яғни жабдықты құжатта берілген техникалық сипаттамаларына сәйкес деңгейде қамтамасыз ету.

Жөндеу циклі- жабдықты пайдалануға қосқан уақытпен күрделі жөндеу арасындағы уақыт немесе екі күрделі жөндеу арасындағы уақытты айтады.

Жөндеу мерзімі- екі жөндеу арасындағы уақытты білдіреді.

Жөндеудің еңбек сыйымдылығы төмендегідей анықталады

мұндағы Ti-еңбек сыйымдылығы;

tн- жөндеудің нормативтік уақыты;

к- жұмыстың күрделілік категориясы.

Жалпы жөндеу жұмысының көлемін төмендегідей беруге болады

мұндағы Q- жалпы жөндеу жұмысының көлемі;

Жк.ж, Жо.ж, Жа.ж, - сәйкесінше күрделі, орта және ағымдағы жөндеулердің еңбексыйымдылықтары;

 t - жөндеудің нормативтік уақыттары; 

 n – жөндеулер саны.
Егер жөндеу жұмыстарының орташа көлемін анықтайтын болсақ

мұндағы Q- жұмыстың орта көлемі;

m- жылдық жөндеу саны.

Жөндеуде тұру уақыты жалпы түрде төмендегідей анықталады

мұндағы nж- жұмысшы саны;

а- ауысым саны; 

у- ауысым уақыты;

к- жөндеудің нормативтік коэфициенті.

Жөндеу жұмыстарын ұйымдастыруды жақсарту жолдарына мыналарарды жатқызуға болады

1. Жөндеуге  ұйымдастыруды көтеру.

2. Жөндеу жұмыстарын алдын-ала дайындау.

3. Еңбекті көп қажет ететін, тез тозатын бөлшектерді жөндеу үшін қосымша қор құру және т.б.  жатады. 

Жөндеу жұмыстарында жаңа техникада қолдану жұмыс өнімділігін арттырады. Сондай-ақ еңбекті көп қажет ететін жөндеу жұмыстарын механизациялау, автоматтандыру, жөндеу бригадаларының, жұмысшылардың еңбегін ұйымдастыруда ынталандыру жұмыстары жүргізілуі керек. Ал   практикада көбінесе  мұндай шаралар өз уақытында орындалмай жатады. Ондай тығырыққа тірейтін мәселелер қатарына

· қаржы мәселесі;

· энергетикалық жөндеу ұйымдарының агрегатты персоналмен қамтамасыз ете алмау;

· агрегаттың апаттық жағдайда тұруы; 

· керек бөлшектермен материалдың өз уақытында жеткізілмеуі және т.б жатады.

Қазіргі кезде нарық жағдайына өтуіне байланысты жоспарлы-сақтық жөндеу орнына жоспарлы-диагностикалық тәсіл қолданылады.

Жөндеу жұмыстары энергетикалық компания өз персоналымен немесе энергетикалық компанияға кірмейтін арнайы жөндеу кәсіпорындары айналысады. Сонымен қатар кейде жөндеу жұмыстары жабдықты дайындап шығарған зауыт персоналымен де жүзеге асады.

8 тақырып. Энергетикалық кәсіпорынды басқару

Жалпы ұғым

Басқару белгілі бір мақсатқа жету үшін барынша аз шығын жұмсай отырып нақты басқару нысанына әсер ету жүйесін көрсетеді. Басқару кең мағынаны білдіреді өйткені ол басқару нысанына, мақсаттарға, басқару міндеттеріне және басқалар бірқатар факторларға байланысты болады. Экономикалық көзқараста бақару еңбек, материалдық және қаржылық ресурстарды басқаратын қызмет түрі ретінде қызықтырады. Сондықтан басқаруды (менеджментті) қоғамдық өндірісті реттеу жүйесінің қалыптасуы мен жұмыс жасауын оқып зерттейтін ғылым ретінде қарастырылады.   

Өндірісті басқару кадрларды, өндіріс техникасы мен технологиясын басқару, материалдық-техникалық қамтамасыз етуді ұйымдастыру, өнімді өткізудің нарығын маркетингтік зерттеу, кәсіпорынның және саланың қызметтерін қаржылық-экономикалық реттеулер: шығындарын, өнімнің өзіндік құнын, кірістерін, пайдасын, өндірістің рентабелділік деңгейін реттеулер кіреді.  Сонымен өндірісті басқарудың негізгі міндеті аз шығынмен тиімді нәтижелерге жету үшін тұтас қоғамдық-өндірістік жүйені құрау болып табылады. 

Өндірісті басқару басқарушы мен басқарылатын жүйелердің өзара қарым-қатынасының күрделі жүйесін көрсетеді. Басқарушы жүйе деп өндірістік қызметтің белгілі бір аспектілерін жетекшілік және реттеу міндеттері (өндіріс технологиясын реттеу және кәсіпорынның қаржылық ресурстарын бөлу мен пайдалану, кадрлық саясатты қалыптастыру және басқалар бойынша басқару шешімдері жасау және қабылдау) кіретін өндірістің функциялық бөлімшелері деп түсіну керек.

Басқарылатын жүйе (басқару нысаны)  басқарушы жүйемен жасалған басқару шешімдерін орындайтын және жүзеге асыратын өндірістік бөлімшелер немесе адамдар топтары болып табылады. Ортаңғы деңгейдегі басшылар кейде басқарушы немесе басқарылатын жүйеге де жатқызуға болады. Мысалы бригадир бригда мүшелері тарапынан басқарушы жүйеге кіреді екінші жағынан  сол цехта немесе бөлімшеде істейтін бригада сол жердің мастеріне немесе инженеріне басқарылатын жүйе болады. Сонымен өндірісті басқару үрдісі басқарушы мен басқарылатын жүйелердің өзара қарым–қатынасуының күрделі механизм екенін көрсетеді. Сондықтан механизм нақты жұмыс істеу үшін анықталған қағидалар болуы керек.  

Өндірісті басқару мәселелерін кезең кезеңмен шешудің тұйықталған цикл екендігін көрсетеді.  Өндіріс үрдісінде өндіріс технологиясы саласында, психологиялық және экономикалық аспектілері бойынша өндірістік ұжымның өзара қарым-қатынасы, қаржы, өндірісті материалдық-техникалық қамтамасыз ету, өнімді өткізу және басқа салаларындағы мәселелер ұдайы пайда болып отырады. Өндірістік жүйенің барлық бөлімшелер қызметтерінің күйі жайлы мәліметтер басқару мәселерін анықтаудың негізі болып табылады. Өндірістік жүйенің барлық  бөлімшелер қызметтерінің күйі жайлы мәліметтердің толық болмауы жұмыстағы кемшіліктерді уақытында анықтауға және оларды жою үшін  уақытында шешім қабылдауға мүмкіндік бермейді. Міне сондықтан қазіргі заманғы өндірісті басқару компьютерлік технологияларға негізделген,  жетілген ақпараттық жүйелерді талап етеді.  Өндірістік мәселелерді жасау мен оны жүзеге асырудың басқару циклі 2-ші суретте келтірілді.   









2 Сурет  – Басқару шешімдерін жасау мен өткізудің циклі

Өндірісті басқарудың механизмі өзара байланысқан принциптер, әдістер және басқару функциялары және сондай-ақ өндірісті басқарудың құрылымдық жүйелерінен тұрады.  

1 Өндірісті басқарудың қағидалары

Экономикалық әдебиеттерде берілетін көптеген қағидалардың ішінен басқару шешімдерін жасау мен қабылдауда маңызды болып табылатын ең негізгілерін  бөліп көрсетуге болады.  

Басқару қағидалары – өндірісту басқару стратегиясын анықтайтын негізгі ереже. Әр бір өндірістік жүйенің  қызметті ұйымдастыруда ең маңызды болып есептелетін ерекше ережелері және басқару негіздері болады.  Мысалы, жапон фирмалары өндірісті басқаруды бірінші орынға алдымен тиімді кадрлық саясатты қояды. Ал Германия мен АҚШ-тың алдыңғы қатардағы және жетекші фирмалары өнімнің сапасын басқару қағидаларын алға қояды. Дегенмен нарықтық шаруашылықты басқару стретегиясын қалыптастыратын негізгі басқа да қағидалар бар. Бұл басқаруды демократияландыру, басқару жүйесінің жоспарлылығы мен  үйлесімділігі, басқарудың тиімділігінің ғылыми негізделгендігін, жеке тұлғалардың, ұжымның және мемелекеттің мүдделерінің үйлесімділігі қағидаларын айтуға болады.    

Басқаруды демократияландыру қағидасы өндіріс басшылғымен еңбекші ұжымның өзін-өзі басқаруын үйлестіруді айтады.  Жетекшілердің таңдалуы және оның ұжыммен қабылданған басқару шешімдеріне жауапкершілігі қарастырылады. Жетекші органдар істелген жұмыс нәтижелері бойынша ұжымның алдында есеп береді.   

Жоспарлылық пен  үйлесімділік қағидасы өндірістің барлық саласын дамытуда  және оның ресурстарын пайдалануда үйлесімділікті сақтауды талап етеді.  Өндірісті басқарудың бүгінгісі мен келешек жүйесінің өзара байланыстыра жүргізуді қалыптастыруды көрсетеді, демек ағымдағы өндірісті басқару мен жоспарлау оның келешектегі қызметінің кезекті кезеңі болып табылады.  

Басқарудың ғылыми негізделгендігінің қағидасы қоғамның дамуының табиғи және экономикалық заңдарына негізделеді. Ол ғылыми-техникалық, экономикалық және құқықтық ақпараттарды талдау нәтижесіне сүйенетін ғылыми әдістермен басқару формаларын пайдалану кіреді.    

Жеке тұлғалардың, ұжымның және мемелекеттің мүдделерінің үйлесімділігі қағидасы өндірістің қоғамдық сипатына негізделеді.  Ол  әр жұмыскердің мүддесі тек кәсіпорын мүддесімен ғана емес мемлекеттің мүддесіне сай келу керектігін талап етеді. Әрбір жұмыскердің қызметі кезінде өзінің мүддесін қанағаттандыру үшін кәсіпорын материалдық және әлеуметтік қорғалуын қамтамасыз ету керек.  Кәсіпорын мен мемлекеттің өзара ортақ мүддені жүзеге асыруы (кәсіпорынның табиғат ресурстарын пайдаланғаны үшін, салықтық міндеттемелерді уақытында төлеу, экология үшін) оның мемлекет алдындағы жауапкершіліктері арқылы қалыптасады.   Ал мемлекет кәсіпорын қызметіне, кадрлық саясатта, өндірісті шикізат ресурстарымен, су, энергия және білімен қамтамасыз етуде және жұмыскерлердің денсаулығын сақтауда қолдау көрсетіп отыру керек.  

Басқарудың тиімділігінің қағидасы оның әртүрлі нұсқаларының ішінен тиімді шешімді таңдап алуды білдіреді.  Бұл қағида аз шығынмен жақсы жетістікке жеткізетін басқару шешімдерін жасау мақсатында басқарудың барлық әдістерін сақтауды талап етеді.  

2 Басқарудың негізгі функциялары

Басқару үрдісі ортақ немесе дербес сипаттағы белгілі бір функциялармен жүзеге асады. Басқарудың негізгі функцияларына жоспарлау, ұйымдастыру, еңбекке ынталандыру, реттеу және қадағалау жатады.   
Жоспарлау басқару шешімін дайындар үрдісін көрсетеді және ол басқарудың мақсаттары мен міндеттерін анықтау, оларды шешудің жолдарын қалыптастыру кіреді. Бұл функция кәсіпорынның шаруашылық қызметтерінің барлық салаларында: өндірісті, еңбек ресурстарын, материалдық-техникалық қамтамасыз етуді, қаржыны және басқаларды  басқаруда жүзеге асады.

Басқарудың ұйымдастыру функциясы өндірісті басқарудың құрылымын, құрылымдық бөлімдердің арасындағы қатынасты, басқарушы мен басқарылатын жүйенің арасындағы өзара қарым-қатынастарды  анықтайды. Ол басқару органдарының функциялық міндеттерін бөлуді, олардың басқару шешімдері үшін жауапкершіліктерін қалыптастырады.  

Еңбекке ынталандыру шаруашылық қызметке қызығушылығын, еңбекке құлшына кірісу ынтасын, кәсіпорын өміріне белсене араласуын қамтамасыз етеді. Ол жұмыскерлерді материалдық және моральды ынталандыру арқылы жүзеге асады.  

Реттеу басқару жүйесіндегі мүмкін болатын ауытқуларды (басқару құрылымдарының элементтері арасындағы қатынастарда, басқару шешімдерін жүзеге асыру кезінде, басқару қағидалары бұзылған кезде және басқа қайшылық туғызатын жағдайларда) болдырмау міндеттерін шешеді.  

Қадағалау функциясы орнатылған қағидалар мен қабылданған басқару шешімдеріне сәйкес өндірістің барлық саласындағы қызметтерді ұдайы тексеріп отыруды білдіреді. Ол нақты жағдайды жоспармен салыстыру болып табылады, пайда болған ауытқулардың негізділігін көрсетеді және өндірісті басқарудағы болатын мәселелерді дер кезінде анықтауға қызмет етеді.   

Басқарудың ерекше (дербес) функциясы ортақ функцияларға негізделеді, және белгілі бір саланың және олардың кәсіпорындарының өндірістік-шаруашылық  қызметінің ерекшеліктерін  көрсетеді. Олар маманданған –салалық функцияларға жатады және жоспарлы-экономикалық, иженерлік-технологиялық, оперативтік-өндірістік, есептік-аналитикалық және басқа функциялар кіреді. Оларды сол нақты бөлімшелерге енгізу өндірістің салалық ерекшеліктерін есепке ала отырып жүргізіледі.    

3 Басқару әдістері

Басқару әдістері қойылған міндетке жету үшін өндірістік ұжымға әсер етудің амалдар мен тәсілдерінің жүйесін көрсетеді. Олар басқару қағидалары және  функцияларымен өзара қатынаста пайдаланады.  

Басқару әдістері экономикалық, ұйымдастырмалық-талаптық немесе ұйымдастырмалық-құқықтық, әлеуметтік психологиялық әдістер болып бөлінеді. 

Басқарудың экономикалық әдістері қоғамды дамытудың экономикалық заңдарын қолдануға негізделген. Олар кәсіпорынның барлық өндірістік ресурстарын ұтымды пайдалануға әсер ететін экономикалық амалдарын қамтиды. Олардың құралы ретінде өндірісті жоспарлау, болжау, баға құрау, қызметтің және өнімнің маркетингі, несиелеу мен қаржыландыру, қадағалау, есепке алу және талдау болып табылады.   

Басқарудың экономикалық әдістерінің ең маңызды тетігі жұмыскерлердің еңбек ақысы болып табылады.  Еңбекті ынталандырудың әртүрлі тәсілдері болады. Олардың барлығы да белгілі бір деңгейде экономикалық тиімділікті береді.  

Ұйымдастырмалық-құқықтық әдіс әкімгершілік талаптар арқылы жүзеге асады, яғни бұйрық, жарлық, нұсқаулық, құқықтық акт, жарғы және т.б. шаруашылық жүргізудің құқықтық нормаларына негізделеді. Ұйымдастырмалық әдістер өндірісті басқару циклінде орындау мен қадағалауда маңызды болады, сонымен қатар, басқарудың демократияландыру қағидаларын сызықты бағыныштылықты, басқару органдарының жауапкершілігін, құқығын, міндеттерін жүзеге асыруда маңызды орын алады.  

Басқарудың әлеуметтік-психологиялық әдістерінің негізгі міндеттері өндіріс тиімділігін арттыру мақсатында адамдар тобына және еңбекшілердің жеке жұмыскерлеріне әсер ету болып табылады. Олар сендіру және түсіндіру, сынау және әділдік, моралды түрде сый көрсету және қолдау арқылы жүзеге асады. Жұмыскерлердің психологиялық күйі олардың еңбек нәтижелеріне, еңбек өнімділігіне, өнім сапасына әсер етеді. Кәсіпорында ыңғайлы психологиялық ортаны құру, мезгілінде ұжымның әлеуметтік мәселелерін  шешу әлеуметтік-психологиялық әдістердің негізгі міндеттері болып табылады.  

Бұл әдістердің әрқайсысы өндірісте өзінің тиімді қолдану аясы болады, бірақ олардың өзара әсер ету жиынтығы басқарудың бірыңғай жүйесін қамтамасыз етеді. Тек бір әдіске ғана ыңғайлануға болмайды. Әр әдістің өз орнымен және тиімді пайдалана білу қажет.   

4 Энергетикадағы басқару  

Кәсіпорынның басқару құрылымы басқару органдарының, басқару мен басқарылатын нысандардың, өзара әсер етуінің жүйесін, олардың ұйымдастырмалық өзара байланысын анықтайды. Ұйымдастыру құрылымына өндіріс технологиясы, сала ерекшелігі, кәсіпорын көлемі және т.б. факторлар әсер етеді. Соның ішінде ең қарапайымы сызықтық түрі басқарушы мен басқарылатын жүйенің арасындағы қатынас (3 Сурет).  



3 Сурет - Басқарудың сызықтық құрылымы

Ең нақтырақ басқарудың сызықты-функциялық құрылымын айтуға болады. Басқарудың органдарының құрамында кәсіпорын жұмысының маңызды бөлімшелерін басқаруды орындайтын бөлімдер болады. Оларға өндірістік, материалдық-техникалық қамтамасыз ету, маркетинг, персоналды басқару, қаржы және т.б. кіреді.  Бұл бөлімдердің құрамында сол саланы жақсы білетін мамандар жұмыс істейтін болады. Ондай құрылымды жалпы түрде 4-ші суреттен көруге болады.

Жекеменшік кәсіпорындар, акционерлік қоғамдар, ірі фирмалар үшін салалық басқару, жалпы салалық, яғни қаржыларды реттеуге, кәсіпорынды жетілдіруге және жаңартуға инвестиция тартуға байланысты мәселелерді шешуге бағытталады.  






4 Сурет – Басқарудың сызықты-функциялық құрылымы

Электр энергетикасы саласы және оның өнімі ортақ мемлекеттік мәні бар салаға жатады. Салалық кәсіпорындар экономикалық тәуелсіз кәсіпорындар болғанмен Қазақстанның біріккен энергетикалық жүйесіне кіреді. 

9 тақырып. Энергетикадағы техника-экономикалық есептеулер 
1 Инвестициялық қаржының экономикалық тиімділігін бағалау бойынша жалпы ұғымдар  

Инвестиция - қоғамды техникалық, технологиялық, әлеуметтік, мәдени, интеллектуалды дамытуға салынан қаржы немесе капитал. Инвестицияның нысаны болып (салынып, жаңартып және кеңейіп жатқан) кәсіпорындар және жаңа өнімді немесе қызмет көрсетуге арналған оның негізгі қорларының түрлері; қоғамның әлеуметтік-экономикалық дамыту мәселелерін шешуге арналған республикалық, аймақтық немесе салалық бағдарламалар; өнімнің немесе қызметтің жаңа түрін шығарулар жатады.

Инвестицияның келесідегідей түрлері қолданылады: қаржының ақшалай түрі (мақсатты салымдар, бағалы қағаздар, несиелер, мүліктік немесе басқа да салымдар); құрылыстар, ғимараттар, жұмыс машиналары және механизмдері, беріліс құрылғылары, транспорт, өндірісте пайдаланатын басқа мүліктер, жер, ақшаға теңдес мүліктік құқық.

Инвестициялық шығындар инвестициялық бағдарламаны орындауға қажетті қаржылардан тұрады.  Оларға жер сатып алу, құрылыс салу алаңын дайындау жұмыстары, жобалық және конструкторлық жұмыстар, негізгі өндірістік үрдіске қажетті құрылысты салу, машиналарды, жабдықтарды және басқа негізгі қорларды сатып алу, пайдалану және енгізу алдындағы ескерілмеген шығындар жатады.  

Инвестиция көзі болып табылатындар:

· өз қаражаты – пайда, амортизациялық аударылымдар немесе нақты бір мүліктер, нысандар: жер, негізгі қор түріндегі өндірістік меншік немесе жеке меншік; 

· жеке тұлғалардың немесе өндірістік-қаржылық топтардың қайтарымсыз қаржыны беруі; 

· бюджеттен (республикалық, жергілікті) бөлу; 

· қарыз ақша (банктердің, сақтандыру компанияларының несиелері, шетел несиеслері, қайтарылуы қажет мемлекеттік несиелер және т.б.).
Отандық экономикалық әдебиеттерде негізгі қорларды жетілдіру мен дамытуға салынатын инвестицияны капиталдық салымдар деп атайды.   

Тиімділіктің жалпы теориясында инвестициялық салымдарды коммерциялық және қаржылық тиімділік, бюджеттік, экономикалық тиімділік деп бөлінеді. Олардың әрқайсысы өзінің анықталған жүйелік көрсеткіштерімен сипатталады және нақты бір мақсатқа пайдаланады. Қаржылық тиімділік инвестициялық жобаға қатынасушылардың сол қаржының салдарынан болатын нәтижелерін бағалауға қоланылады. Бюджеттік тиімділік бюджет көздерінен қаржыландырған жобалар бойынша анықталады.   

Экономикалық тиімділікті есептеу әдістері әртүрлі болып келеді. Олар экономикалық негіздеудің мақсаттары мен міндеттеріне, сондай-ақ  қаржы салымдарының шарты мен бағыттарына  байланысты болады.  

2 Экономикалық тиімділікті бағалау көрсеткіштері мен критерийлері  

Инвестициялық салымдарды қажет ететін саланы техникалық немесе технологиялық жағынан жетілдірудің техника-экономикалық негіздеудің мақсатқа лайықты екенін екі топқа бөлуге болатын (табиғи және құндық) көрсеткіштер жүйесімен негіздеуге болады.

Табиғи көрсеткіштер жоба бойынша шешім қабылдауда техникалық немесе технологиялық артықшылықтары мен кемшіліктерін сипаттайды. Ол тек жобаның тек техникалық параметрлері болуы мүмкін: жылдамдығы, сенімділігі, нысанның қызмет ету мерзімі, олардың қуаты және тағы басқалар. Немесе нысанды пайлаланудағы маңызды параметрлерді айтуға болады: техникалық құралдардың мерзімдік жөнделуін қысқарту, нысанды пайдалану үрдісінде материалдық шығындарды үнемдеу, еңбек өнімділігін арттыру.   

Құндық көрсеткіштері ретінде капитал салымдарын экономикалық негіздеу кезінде, әдеттегінше жобаға қажетті инвестицияның немесе капитал салымдарының сомасы, жобаны енгізгеннен кейін пайда болатын жылдық ағымдағы шығындар, келтірілген құрылыстық-пайдалану шығындары, жобаны енгізуден болатын табыс немесе пайдалар жатады.   

11.3 Жалпы экономикалық тиімділікті бағалау әдістері  
Экономикалық нәтижені немесе жобаның тиімділігін әртүрлі көрсеткіштермен сипттайды: қосымша табыс, пайда немесе үнемделген ағымдағы шығындар. 

Жалпы экономикалық тиімділікті бағалаудың қарапайым түрінен күрделі түріне дейінгі бірнеше әдістері болады: қаржы салымдарының өтелу мерзімін анықтау әдісі, тыбыс немесе пайданың абсолюттік шамасы бойынша экономикалық тиімділікті бағалау әдісі, жобаның рентабелділік деңгейі бойынша, уақытты есепке алатын дисконттау әдісі.

Экономикалық тиімділікті өтелу мерзімі бойынша бағалау  
Экономикалық тиімділікті өтелу мерзімі бойынша бағалаудың мәні - жобаны енгізуден алынатын пайда есебінен салынған инвестицияның өтелетіндігін көрсететін, уақытты сипаттайтын «өтелу мерзімі» көрсеткіші бойынша есептелетін инвестициялық жобаның мақсатқа лайық екендігін білдіреді. 

мұндағы К – капитал салымдары; 

Пжоба – жобаны енгізу нәтижесінде алынатын жылдық пайда.

Мысал 1. Энергетикалық кәсіпорынның жабдығын жаңарту бойынша инвестициялық жобаға 1000 мың теңге  қаржы салымы қажет.  Жабдықты жаңартқаннан кейін жылына қосымша 200 мың теңге мөлшерінде ақша түсіп отырады. Капитал салымының өтелу мерзімін анықтау керек:

Төтелу = 1000 / 200 = 5 жыл.

Табылған есептік өтелу мерзімі нормативтік өтелу мерзімімен салыстырылады. Егер ол нормативтік өтелу мерзімінен аз болса, онда инвестор үшін тиімді болып есептеледі.  

Капиталды көп қажет ететін салалар үшін ол шамамен Тн = 8–10 жылды құрайды. Өндірісті жаңарту немесе жаңа техниканы енгізу Тн = 5 – 6 жыл аралықтарында жатады. 

Шетелдік пратикада бұл көрсеткіш өндірісті жаңарту мен жаңа техниканы енгізу 3 – 5 жыл аралығында болып келеді.

Егер кәсіпорынның негізгі қорын жаңартуға шығындар жұмсалған болса, одан алынатын пайданы анықтау қиынға түссе, онда өтелу мерзімін төмендегідей анықтауға болады


[image: image43.wmf]Ш

К

Т

отелу

D

=

 




(71)

мұндағы (Ш – нысанды ұсап тұруға және оған қызмет көрсетуге кететін ағымдағы  шығындарының төмендеуі.

(Ш = [image: image44.png]


Шдейін – Шкейін                                     (72)

мұндағы Шдейін, Шкейін – нысанды жаңартуға дейінгі және жаңартудан кейінгі ұстап тұру және оған қызмет көрсетуге кететін ағымдағы  шығындар.

Мысал 2.  110 кВ қосалқы стансаны жаңартуға, 800 мың теңге инвестиция қажет. Егер жаңартылған болса, онда жылдық электр энергиясының ысырабын төмендету нәтижесінде 250 мың теңге үнемдеуге болады  екен. Сонда салынған инвестицияның өтелу мерзімі қандай болады? 

Төтелу = 800 / 250 = 3.2 жыл.

Жалпы экономикалық тиімділікті бағалаудың құндық критериі ретінде өтелу мерзіміне кері көрсеткіш - тиімділік коэффициенті қолданылады:

Е = 1/Төтелу .                                             (73)

Тиімділік коэффициентінің нормативтік мәндері нормативтік өтелу мерзімдері кезінде төмендегідей

Тн = 10 жыл -  Ен = 0.1,

Тн = 8.5 жыл - Ен = 0.12,

Тн = 6.7 жыл -  Ен = 0.15.

Жалпы экономикалық тиімділікті уақыт факторын есепке ала отырып есептеу  
Экономикалық тиімділікті өтелу мерзімі бойынша есептеу тек салынған қаржыны қайтара алу мерзімін ғана анықтайды. Бұл әдісте төмендегі факторлар ескерілмейді:

· өзіндік құнның төмендеуі нәтижесінде, қуаттырақ және өнімдірек материалдың пайдалануы, олардың сапасының жақсаруы инвестициялық жобадағы қолданылатын материалдық құндылықтардың құндарының өзгеруі;

· ел немесе салалар экономикасындағы инфляция;

· инвестицияның пайдаланбаған бөліктерінің айналымға түсуі  және соның нәтижесінде қосымша табыс алу.

Әртүрлі мерзімде кеткен шығындарды немесе пайдаларды өлшеу үшін олардың құндарын бастапқы немесе базистік жылға келтіру немесе дисконттау арқылы жүзеге асады.   

Әртүрлі мерзімдегі шығындар немесе пайдаларды базистік жылға келтіру үшін дисконттық норма қолданылады (r). Экономикалық есептеулерде дисконттық норма ретінде оған эквивалент ретінде капиталды депозитке салуға белгіленетін жылдық банктік пайыз қолданылады. Әлемдік практикада бұл пайыз 10-12% аралығында жатады, яғни дисконттық норма r = 0.1 немесе r = 0.12.  

Келтірілген шығындар немесе пайдаларды анықтау үшін жобаның t мерзімге созылатын қызмет ету мерзімінде дисконттау коэффициенті қолданылады.

мұндағы Вt – әртүрлі мерзімдегі шығындарды бастапқы капитал салынған мерзімге келтіру;

t – капиталды қайтарып алудың нақты мерзімі; 

r – дисконттық норма.

Егер инвестицияның құнын инвестицияны қайтарудың соңғы мерзіміне келтіру үшін дисконтқа кері шама қолданылады

Бұл көрсеткіш көбінесе капиталға банктік пайызды есептеген кезде немесе тұрақты өсіп отыратын инфляция деңгейіне қолданылады.  

Дисконттау коэффициенттерін қандай да бір нақты инвестициялық мерзімге есептеген кезде тұрақты шама болып келеді (10 Кесте).

10 Кесте - Дисконттау коэффициенттерінің мәндері  (r=0,1 болған кездегі)

	Жылдар Yt = (1+r)t Вt Yt 
	Вt = 1/(1 + r)t
	Yt = (1+r)t
	Жыл
	Вt
	Yt

	0
	1.0
	1.0
	7
	0.513
	1.949

	1
	0.909
	1.1
	8
	0.466
	2.144

	2
	0.826
	1.21
	9
	0.424
	2.358

	3
	0.751
	1.331
	10
	0.386
	2.594

	4
	0.683
	1.464
	15
	0.239
	4.177

	5
	0.621
	1.611
	20
	0.149
	6.727

	6
	0.564
	1.772
	30
	0.057
	17.499


Кезең-кезеңмен салынатын қаржы салымдарының дисконтталған бүгіні құны төмендегідей анықталады

мұндағы t – қаржыны салудың бастапқы (нөлдік) мерзімінен – t0  жобаның біту мерзіміне – tб дейінгі мерзімдері (немесе кезеңдері); 

Кt – t-мерзіміндегі жұмсалатын қаржылар (инвестициялар).

Капитал салымдарын пайдалану нәтижесінде табыс, пайда немесе үнемделген шығындар түріндегі экономикалық тиімділікті бағалау кезінде уақыт факторын есепке алып отыру керек.   

мұндағы Пд – қайтарылатын қаржының - пайданың (табыстың) дисконтталған құны; 

nt – t-мерзімдегі қайтарылатын қаржы (түскен табыс немесе үнемделген шығын). 

Инвестициялық жобаны жүзеге асыруда әрбір t-мерзіміндегі болатын шығындар мен пайданың уақыттық өзгерістерін толығымен есепке алу «таза келтірілген (дисконтталған) құн» -ТДҚ (NPV) көрсеткіші береді

мұндағы Пt; Шt – инвестициялық жобаның t- мерзіміндегі пайда мен жылдық шығындар.

Салыстырмалы экономикалық тиімділікті есептеу әдістері 

Салыстырмалы экономикалық тиімділікті есептеу нысандарды жобалау кезіндегі алға қойылған мақсаттардың ішінен ең тиімді нұсқасын таңдап алу кезінде қолданылады.    

Техника-экономикалық есептер бұл жағдайда нұсқалардың техникалық және құндық параметрлеріне сүйене отырып жүргізіледі.  

Салыстырмалы экономикалық тиімділікті есептеу кезінде келесі шарттарды сақтау керек:

· жоба бойынша қаралып отырған нұсқалар біртұтас өндіріс көлемін, өнім сапасын немесе жобаның мақсатын (жылдамдық, қуаты, сенімділік) анықтайтын өндірістік басқа параметрлерді қамтамасыз ету керек;

· барлық нұсқалар жобаны жүзеге асыру мерзімімен сәйкес болуы керек;

· әр бір нұсқаны қолданудың мақсатқа лайықтылығын экономикалық негіздеу бірыңғай техника-экономикалық есептеу әдістерімен жүргізілуі керек;

· барлық нұсқалар пайдаланудың біріңғай экологиялық нормасын, қауіпсіздік техникасы мен еңбекті қорғауға біріңғай талаптарды және басқа да өндірісті ұйымдастырудың нормативтік актілерін қамтамасыз етуі қажет.

Салыстырмалы экономикалық тиімділікті есептеу әдісі көбінесе инвестициялық жобаларды негіздеу кезінде, егер қаржы ішкі өндірістік мәндегі шараларға салынатын болса, өндірісті жақсартудың соңғы қаржылық көрсеткіштерін (пайда немесе табыс) есептеу қиынға түседі. Отандық практикада бұрыннан қолданылып келген сондай көрсеткіш – келтірілген құрылыстық-пайдалану шығындары

Шкелтр = Шағым + Ен . К 

немесе

Шкелтр = Шағым + К /Төтелу                                   (80)

мұндағы Шкелтр – нақты бір нұсқаның құрылыстық-пайдалану шығындары; 

Шағым – инвестициялық жобаның нұсқасындағы өндірістік пайдалану шығындары; 

К – нұсқа бойынша қаржы (капитал) салымдары; 

Ен және Төтелу – нормативтік тиімділік коэффициенті немесе қаржы салудың нормативтік өтелу мерзімі.

Тиімді нұсқаны таңдау ең төменгі келтірілген шығындар бойынша жүзеге асады, яғни барлық қарастырылған нұсқалардың ішінен қайсысы төмендегіні қанағаттандырады сол таңдалатын болады


[image: image50.wmf]min

®

×

+

=

i

н

i

тиiм

келтр

К

Е

Ш

Ш

i

 


(81)

мұндағы Шкелтрi – i-шы нұсқаның келтірілген шығындары.

Егер жобаның нұсқалары инвестицияны салу мерзімі бойынша және жылдық пайдалану шығындары сол мерзімдерде әртүрлі болатын болса, онда келтірілген шығындар уақыт факторын есепке алып есептеледі

мұндағы Шt – t-шы жылдағы ағымдағы пайдалану шығындары; 

Кt – -шы жылдағы капитал салымдары; 

Вt – дисконттау коэффициенті.

Бұл жағдайда да тиімді нұсқаны таңдау келтірілген дисконтталған шығындардың ең азы бойынша жүзеге асады. 

Шетел практикасында инвестициялық жоба нұсқаларының салыстырмалық тиімділігін бағалауда негізгі критерий ретінде тиімділіктің абсолюттік көрсеткіштерін қолданады - барлық нұсқалардың ішіндегі ең төменгі өтелу мерзімін немесе ең жоғарғы таза дисконтталған құнды таңдайды.  

Мысал 4. Инвестициялық жобаны жүзеге асырудың үш нұсқасы бар делік. Бірінші нұсқа бойынша жобаның құны К1 = 1200 мың теңге, үш жылдың ішінде одан түсетін  қаржының сомасы 1530 мың теңге құрайды. Бірінші жылы П1 = 400 мың теңге, екінші жылы П2 = 680 мың теңге, үшінші жылы П3 = 450 мың теңге пайда түсті.

Екінші нұсқа бойынша жобаның құны К1 = 1300 мың теңге, үш жылдың ішінде одан түсетін  қаржының сомасы 1700 мың теңге: бірінші жыл бойынша П1 = 500 мың теңге, екінші жылы П2 = 700 мың теңге, үшінші жылы П3 = 500 мың теңгені құрады.  

Үшінші нұсқа бойынша жобаның құны К1 = 1300 мың теңге, үш жылдың ішінде одан түсетін  қаржының сомасы 1700 мың теңге: бірінші жыл бойынша П1 = 350 мың теңге, екінші жылы П2 = 350 мың теңге, үшінші жылы П3 = 1000 мың теңгені құрады.  

Осылардың ішінен таза дисконтталған құн шамасы бойынша тиімді нұсқаны таңдап алу керек. 

Мысалды кесте түрінде шешіп көрейік.  

11  Кесте - Таза дисконтталған құнды есептеу, мың теңге

	Жылдар
	Таза ақша ағымы
	Дисконттау коэффициенті
	Дисконтталған ақша ағымы

	
	1
	2
	3
	Вt
	1
	2
	3

	t0
	-1200
	-1300
	-1300
	1
	-1200
	-1300
	-1300

	t1
	400
	500
	350
	0,909
	363,6
	454,5
	318,15

	t2
	680
	700
	350
	0,826
	561,68
	578,2
	289,1

	t3
	450
	500
	1000
	0,751
	337,95
	375,5
	751

	Нәтиже
	330
	400
	400
	 
	63,23
	108,2
	58,25


Нәтижелерден көріп отырғандай, қаржы салымы бірдей екінші және үшінші нұсқаларды салыстыратын болсақ, капиталдан түсетін пайда 400 мың теңге, дегенмен таза дисконтталған нәтижеге қарайтын болсақ екінші нұсқа ең тиімдірек болып  шығады. Салынған қаржы аз болса да бірінші нұсқа үшінші нұсқадан артық болып шығады. 

11.4 Жаңа техниканы енгізудің тиімділігін экономикалық бағалау 

Жаңа техникалар мен технологиялар өндірісі саласындағы соңғы жетістіктерді пайдалану елдің ұлттық шаруашылығын дамытуда маңызды орын алады. Жаңа техниканы жасау және енгізу материалдық және қаржылық шығындарды қажет етеді. Сондықтан жаңа техникаларды игеру және жасау мақсатқа лайықтылығы, сондай-ақ оны нақты бір өндірісте пайдалану техника-экономикалық негіздеуді талап етеді.   

Жаңа машиналар мен жабдықтарды жасау және енгізуді, сонымен қатар салалық өндіріске негізделген әрбір салалық кәсіпорындарындағы жаңа технологиялық үрдістерді техника-экономикалық негіздеудің өз ерекшеліктері болады. 

Өндіріске енгізілетін жаңа техника мен технологияларға жататындар.

1. Алдыңғы шыққандарына ешқандай ұқсастығы жоқ жаңа еңбек құралы. Оларды жасау біршама қаржыны және шығындарды қажет етеді (шамамен 5 - 8 жыл).

2. Басқа салаларда немесе шетелде пайдаланылатын қазіргі ғылыми-техникалық талаптарға жауап беретін нақты бір кәсіпорынға қажетті жаңа техникалар түрлері және нақты бір өндіріске ыңғайландыруды талап етеді.

3. Қазіргі ғылыми-техникалық талаптарға жауап беретін жаңартылған техника. Бұл техниикалар түрлері қолданыстағы үлгі негізінде жасалады және оларды жасау және енгізу көп шығынды және ұзақ уақытты қажет етпейді.   

4. Жаңа немесе жетілдірілген технологиялық үрдістер.  

5. Жаңа немесе сапалы жетілдірілген метериалдық ресурстар немесе еңбек заттары.  

Жаңа техниканы енгізу шаралары күрделі құрылысты, жаңа өндірісті құру немесе өндірісті толығымен техникалық, технологиялық жаңалауды қарастыратын инвестициялық жобаларға қарағанда көп қаржы салуды қажет етпейді.    

Жаңа техниканы енгізу міндеттерін шешу кәсіпорынның өндіріс тиімділігін жедел арттыру талабынан туады. Сондықтан ескі техниканы жаңасына ауыстырудың немесе ескі техниканы жаңалаудың қажеттілігін бағалау кезінде басқа амал қолданылады.   

Ескі техниканы ауыстыру немесе жаңартудың мақсатқа лайықтылығы жаңа техниканы енгізуден алынған жылдық экономикалық пайдамен анықталады

мұндағы 

– жаңа техниканы енгізуден болатын жылдық экономикалық пайда; 


[image: image54.wmf]жт

келтр

ет

келтр

Ш

Ш

,

– ескі және жаңа техниканы пайдалануға сәйкес жылдық келтірілген шығындар;

– ескі және жаңа техниканы пайдаланудың ағымдағы шығындары; 

– ескі және жаңа техниканы сатып алуға кеткен капитал салымдары; Ежт– жаңа техниканың нормативтік тиімділік коэффициенті. 

Жаңа техниканы енгізудің нормативтік өтелу мерзімі 5-7 жыл аралығында және тиімділік коэффициенті  Ежт = 0.15 орнатылады.

Егер жаңа техника қолданыстағысынан өнімділігі немесе қуаты бойынша сапалы болатын болса, онда жылдық экономикалық пайда өндіріс көлемінің бірлігіне кететін меншікті шығындар бойынша жүргізіледі.


[image: image57.wmf]жт

келтр

жт

келтр

ет

келтр

жт

жт

Q

Ш

Ш

Э

×

-

=

)

(

 


(84)

мұндағы  
[image: image58.wmf]жт

келтр

Q

– жаңа техниканы пайдалану кезінде қол жеткізген жылдық өнім көлемі.

Көріп тұрғанымыздай, егер жылдық экономикалық пайданың мәні теріс мәнге ие болса, онда жаңа техниканы енгізу тиімсіз болады, өйткені оның өтелу мерзімі нормативтіктен жоғары болады. 

Мысалы, жаңа техниканы енгізу өндірістің еңбек сыйымдылығын төмендететін болса, онда ағымдағы шығындарды есептеу кезінде міндетті түрде әртүрлі техника түрлерінде жұмыскерлердің еңбек ақы шығындарын есепке алу қажет. Сондай-ақ негізгі қорлардың әртүрі бойынша амортизациялық аударылымдар сомасы әртүрлі болады. Егер енгізілген жаңа техника немесе технология материалдық шығындарды немесе шикі ресурстарды өзгертетін болса, онда қарастырылып отырған нұсқалар бойынша міндетті түрде есептелуі керек.  

Жаңа техниканы енгізуге кететін қаржылық шығындар техниканың бағасынан Бжт, оған қажетті жинақтаушы бұйымдардың құнынан Бжинақ, орнату жұмыстарынан Қорнат, және транспорттық және техниканы енгізуге байланысты басқа да шығындардан Қбасқа тұрады.

Кжт = Бжт + Бжинақ + Қорнат + Қбасқа


(85)

Егер ескі техниканы өндірістен шығарып тастағаннан кейін өткізілетін болса, онда қаржылық салымдарды есептеген кезде ескі техника бойынша оның ликвидациялық құны теріс не оң белгімен есепке алынады.  

мұндағы Клик – ескі техниканың өндірістен шығарылғанан кейінгі қалған құны; 

Бсат – сатып алынған ескі техниканы қалпына келтіру құны; 

tқе –ескі техниканың нормативтік қызмет ету мерзімі; 

tпайдал – ескі техниканың алмастыруға дейінгі нақты пайдаланған (қызмет еткен) уақыты.

